
	                                        Хроника 


● 13 гыйнварда Казанның Журналистлар йортында Россия матбугат көне уңаеннан тантаналы чара узды. Республика җитәкчелеге исеменнән журналистларны бәйрәм белән ТР Дәүләт Советы Рәисе Фәрит Мөхәммәтшин котлады. Бәйрәм чарасы Республика матбугат һәм массакүләм коммуникацияләр агентлыгы белән берлектә узды. 
Фәрит Мөхәммәтшин үз чыгышында билгеләп үткәнчә, Россия матбугат көне журналистларның бәйрәме генә түгел, “чөнки журналистика бик күп кешеләрне гәүдәләндерә. Бу бәйрәм сезнеке генә түгел, ул безнеке дә (сезне укучы, караучы)”, - дип белдерде спикер. 

“2012 ел да килеп җитте. Мине беркайда теркәлмәгән, үз фикерен оператив, ирекле рәвештә җиткерә торган социаль челтәрләр, блогерлар һәм Интернет бергәлекләр борчый. Без социаль челтәрләрдә ниләр барлыгын тикшереп торырга гына түгел, ә андагыларның җаваплылыгын күтәрү турында да уйларга тиеш”, - дип, парламент башлыгы аның гомумфедераль дәрәҗәдәге бурыч булуын, социаль челтәрләрнең һәрвакытта да мәгълүматны дөрес җиткермәүләре турында сөйләде. 

Каләм әһелләренә үз теләкләрен ТР Премьер-министры урынбасары Зилә Вәлиева, Республика матбугат һәм массакүләм коммуникацияләр агентлыгы җитәкчесе Марат Моратов, ТР Дәүләт Советы Рәисе урынбасары, ТР Журналистлар берлеге рәисе Римма Ратникова һ.б. җиткерде. 

Зилә Вәлиева республика җитәкчелегенең журналистлар белән алып бара торган диалогы ачык, даими булуын, монда демократик рухлы җитәкчеләрнең генә түгел, журналистларның да өлеше зур икәнлеген ассызыклап үтте. 

Республика матбугат һәм массакүләм коммуникацияләр агентлыгы җитәкчесе Марат Моратов бәйрәм чарасында катнашучыларны “кешеләрнең тормышын яхшырак итү өчен, җәмгыятьтә бара торган процессларны контрольдә тотарга” чакырды. 

● 14 гыйнварда Идел буе федераль округының Балалар университеты программасында катнашучылар парламентта булды.

Мәдәният, фән, мәгариф һәм милли мәсьәләләр комитеты рәисе урынбасары Анастасия Исаева Татарстанның яшь гражданнарына Дәүләт Советы эшчәнлеге турында сөйләде, аларның сорауларына җавап бирде. “Законнар кайда туа?” фильмын карап та кунаклар үзләрен кызыксындырган күп кенә сорауларга җавап алды. 

Алар өчен парламент үзәгендә экскурсия оештырылды. Балалар утырышлар залын, рәсми делегацияләр белән очрашу бүлмәләрен карадылар, Дәүләт Советы музеенда парламент тарихы белән таныштылар. Журналистларга online режимында эшләргә мөмкинлек бирү өчен махсус җиһазландырылган бүлмә аларда аеруча зур кызыксыну уятты.
● 17 гыйнвар. Казахстан парламентына узган чираттан тыш сайлаулар вакытында Алматы шәһәрендә БДБ илләреннән күзәтчеләр миссиясе составында Татарстан вәкилләре дә эшләде. 
Татарстан вәкилләре арасында ТР Үзәк сайлау комиссиясе әгъзалары Валерий Герасимов, Гүзәлия Әхмәдиева һәм Азат Ислаев, ТР Президентының Тышкы багланышлар департаментының төбәкара хезмәттәшләр һәм ватандашлар белән эшләү секторы мөдире Азат Әхтәриев, ТР Президенты һәм ТР Дәүләт Советы аппаратлары хезмәткәрләре бар иде. 

Татарстаннан барган күзәтчеләр Алматыда һәм Алматы өлкәсенең Әнбәкшә-Казах районы авыл җирлекләрендәге сайлау участокларында булды. Алар бигрәк тә сайлау участокларын ачу һәм ябу, тавышларны исәпкә алу процессын игътибар белән күзәтте.

Татарстанлылар сәфәр вакытында Казахстанның күренекле дәүләт эшлеклесе Динмөхәммәт Кунаевның тууына 100 ел тулуга багышланган чараларда да катнашты. 
ТР делегациясе Казахстанда яшәүче милләттәшләребез белән очрашты. Очрашуда мәгариф, гуманитар һәм мәдәният өлкәсендә хезмәттәшлек перспективалары турында фикер алышынды

● 18 гыйнварда ТР Дәүләт Советында Татарстан парламенты башлыгы Фәрит Мөхәммәтшин Лодзь Воеводасы Йоланта Хелминска белән очрашты.

Лодзь воеводалыгы - Польшаның төп сәнәгать төбәге, Татарстанның күптәнге партнеры. Ике төбәк арасындагы сәүдә-икътисади элемтәләр узган гасырның туксанынчы елларыннан бирле килә. 

ТР Дәүләт Советы Рәисе Фәрит Мөхәммәтшин, кунакларны сәламләп, аларның Татарстанга килүенә шат булуын белдерде. 

Йоланта Хелминска билгеләп үткәнчә, телләр, дәүләт корылышлары үзгә булса да, Лодзь воеводалыгы Татарстан белән хезмәттәшлеккә әзер. Ул Казанда IT-паркта булган вакытта иминлекне тәэмин итә торган системаның үзләрендә уңай тәэсир калдыруын белдерде. 

Татарстан парламенты башлыгы республика галимнәренең Польшада күпме татар кешесе яшәве белән кызыксынуларын, бу эштә бүгенге очрашуда катнашучылар ярдәменә өмет тотуларын әйтте. Билгеле булганча, 2010 елда Польша Республикасында Речь Посполитая Татарына һәйкәл ачылган иде. 

Очрашуда Татарстан ягыннан ТР Дәүләт Советы Рәисе урынбасары Римма Ратникова, ТР Премьер-министры урынбасары Зилә Вәлиева, РФ Чит илләр эшләре министрлыгының Казандагы вәкиле Радик Вахитов һ.б. катнашты. 

● “РФ Дәүләт Думасы һәм ТР Дәүләт Советы арасында хезмәттәшлек дәвам итә. Татарстан парламенты башлыгы Фәрит Мөхәммәтшин белән атна саен телефоннан сөйләшеп торабыз”, - дип белдерде 20 гыйнварда Татарстаннан РФ Дәүләт Думасына сайланган депутат, Дәүләт Думасы Рәисе урынбасары Олег Морозов. Бу турыда сөйләшү республика һәм федераль парламент депутатларының Татарстан өчен әһәмиятле мәсьәләләрне хәл итү буенча эшчәнлегенә багышланган матбугат очрашуы вакытында булды. 

Әлеге эшчәнлек кысаларында иң зур һәм әһәмиятле блок РФ Дәүләт Думасына Татарстаннан сайланган депутатларның федераль программаларны республикада эшләтүгә кагылышлы. Бу нисбәттән депутатлар, төбәк министрлыклары актив эшчәнлек алып бара. Олег Морозов билгеләп үткәнчә, соңгы дүрт елда федераль программаларны җәлеп итүдән килгән акча күләме берничә тапкыр арткан. Мондый программалар – кырыклап, алардан килгән акча күләме уннарча миллиард сумлап исәпләнә. 

Олег Морозов хәбәр иткәнчә, республикадан сайланган һәр депутат аерым бер программа өчен җавап бирә, үзенә күрә бер система җайга салынган. Татарстан депутатлары бу мәсьәләдә республика җитәкчелеге белән координацион совет кысаларында ай саен очрашып торачак. 
Шулай ук һәр депутат законнар эшләү белән дә шөгыльләнәчәк. 

Татарстаннан РФ Дәүләт Думасына күп еллар дәвамында сайланып килгән депутат алга таба да ике арадагы эшчәнлекнең нәтиҗәле булачагына ышаныч белдерде. 

● 24 гыйнварда ТР Дәүләт Советы Рәисе Фәрит Мөхәммәтшин Мәскәүдә РФ Федерация Советында “Товарлар, эшләр һәм хезмәт күрсәтүләрне сатып алу өлкәсендә федераль контракт системасы турында” федераль закон проекты хакында фикер алышуга багышланган киңәшмәдә катнашты. 
Әлеге көнүзәк мәсьәлә буенча фикер алышуда РФ Икътисади үсеш министры Эльвира Нәбиуллина, РФ Сәламәтлек саклау һәм социаль үсеш министры Татьяна Голикова, РФ Финанс министры Антон Силуанов, сенаторлар, РФ Дәүләт Думасы депутатлары, федераль башкарма хакимият органнары җитәкчеләре, РФ Президенты хакимияте һәм РФ Хөкүмәте Аппаратлары, җәмәгать оешмалары вәкилләре, экспертлар катнашты.
РФ Федерация Советы Рәисе Валентина Матвиенко, очрашуны башлап җибәреп, дәүләт һәм муниципаль сатып алулар өлкәсен законнар ярдәмендә җайга салу проблемасының һәм 2005 елда кабул ителгән “Дәүләт һәм муниципаль ихтыяҗ өчен товарлар белән тәэмин итү, эшләр башкару һәм хезмәтләр күрсәтүгә заказлар урнаштыру турында” Федераль законны тормышка ашыруның негатив практикасының киң яңгыраш алуын билгеләп үтте. 
Яңа закон проекты эшләнеп, РФ төбәкләренә фикер алышу өчен җибәрелгән иде. Федерация Советындагы бүгенге очрашу әлеге документның уңышлы һәм килеп җитмәгән яклары турында фикер алышуга багышланды. 
Фәрит Мөхәммәтшин законның үтәлешенә җәмәгатьчелек түгел, махсус орган күзәтчелек итәргә тиешлеген билгеләп үтте. 
Эльвира Набиуллина аңлатып үткәнчә, җәмәгатьчелек күзәтчелеге дә үзенең ролен уйнаячак, ә профессиональ яктан күзәтчелек РФ Хисап палатасында булачак. 
Әлеге закон проекты буенча Россия субъектларына һәм муниципалитетларга үз законнарын һәм норматив актларын тормышка ашырганда төбәкләрдәге һәм муниципаль берәмлекләрдәге үзенчәлекләрне исәпкә алырга мөмкинлек бирүче вәкаләтләр бирелгән. 

● 24 гыйнварда ТР Дәүләт Советы Рәисе Фәрит Мөхәммәтшин РФ Дәүләт Думасында федераль парламентка Татарстаннан сайланган депутатлар һәм Федерация Советы әгъзалары белән очрашты. Очрашуда барлыгы 13 депутат, Федерация Советы әгъзалары - Әгъзам Гобәйдуллин һәм Вәгыйз Минһаҗев, Татарстан Республикасының Россия Федерациясендәге Вәкаләтле вәкиле Равил Әхмәтшин һәм ТР Икътисад министры Мидхәт Шаһиәхмәтов катнашты.

Фәрит Мөхәммәтшин депутатларны алтынчы чакырылыш РФ Дәүләт Думасына сайланулары белән котлады, алдагы чакырылыш депутатларының төбәккә федераль акчаларны җәлеп итү буенча керткән зур өлешен билгеләп үтте һәм бу эшне дәвам итәргә кирәклеген ассызыклады. 

РФ Дәүләт Думасының профиль комитетлары эше нигезендә 12 эшче төркем оештырылган, аларның һәркайсына бер депутат кураторлык итә. Мисал өчен, Марат Бариев – туризм өлкәсенә, Әлфия Когогина – машина төзелешенә, Кама икътисади районына һәм эшкуарлыкка, Айрат Хәйруллин – авыл һәм авыл хуҗалыгы үсешенә, Алина Кабаева яшьләр сәясәте һәм мәгълүмати технологияләргә кураторлык итәчәк. 

Һәр төркемгә федераль программалар һәм эшчәнлек юнәлешләре беркетелә. Төркемнәр составына министр урынбасарлары дәрәҗәсендәге республика министрлыклары һәм ведомстволары вәкилләре керә. ТР Дәүләт Советы Рәисе Фәрит Мөхәммәтшин һәм РФ Дәүләт Думасы Рәисе урынбасары Олег Морозов гомуми җитәкчелек һәм эшне координацияләү вазыйфасын башкарачак. Координацияләүнең “техник ягы” ТР Икътисад министрлыгына беркетелгән. 

Олег Морозов ассызыклап үткәнчә, 2013 елга исәпләнгән бюджет апрель аенда ук планлаштырылачак. 

Депутатлар белән киләсе очрашу бер айдан соң тагын да киңәйтелгән составта узачак – анда барлык эшче төркемнәргә беркетелгән республика министрлыклары һәм ведомстволары вәкилләре катнашыр дип көтелә.
● 25 гыйнварда Казанда Россия студентлары бәйрәмен – Татьяна көнен – билгеләп үттеләр. “Пирамида” мәдәни-күңел ачу үзәгендә Татарстанның сәләтле укучы һәм студент яшьләрен бүләкләделәр. ТР Дәүләт Советы Рәисе Фәрит Мөхәммәтшин республика җитәкчелеге исеменнән бәйрәмдә катнашучыларны Татьяна көне белән котлады.  Ул Татарстанның талантлы укучыларының, алтынчы ел рәттән күп кенә бөтенроссия һәм республикакүләм бәйгеләрдә җиңү яулавын, РФ Президенты Дмитрий Медведев грантларына лаек булуын билгеләп үтте. 
Татарстан парламенты башлыгы 2011 елда премияләр һәм грантларның гомуми суммасының алдагы елга караганда азрак булуын, әмма бәйгеләрдә катнашучылар һәм җиңүчеләрнең һәрвакыттагыча күп икәнлеген, Татарстан студентлары һәм укучыларының барлык бәйгеләрдә дә диярлек актив катнашуын белдерде. 

ТР Мәгариф һәм фән министры Альберт Гыйльметдинов, спикерны куәтләп, бөтенроссия һәм республикакүләм бәйгеләрдә җиңү яулаган 152 укучы артында меңләгән талантлы балалар торуын, аларның да җиңүчеләр булуын ассызыклап үтте. 
  ● 28 гыйнварда ТР Дәүләт Советы Рәисе Фәрит Мөхәммәтшин ТР Мәдәният министрлыгының Г.Камал исемендәге Татар дәүләт академия театрында узган йомгаклау коллегиясендә Татарстанда мәдәниятне һәм җәмгыятьнең рухи дәрәҗәсен үстерү өчен күп нәрсә эшләнүен белдерде.
Коллегиядә шулай ук РФ Мәдәният министры урынбасары Андрей Бусыгин, РФ Дәүләт Думасы депутаты, Татарларның федераль милли-мәдәни мөхтәрияте Советы рәисе Илдар Гыйльметдинов, ТР Мәдәният министры Айрат Сибагатуллин, Татарстан Прокуроры Кафил Әмиров һәм башка рәсми затлар катнашты.

Коллегиядә ТР Мәдәният министры Айрат Сибагатуллин төп доклад белән чыкты. Ул 2011 елның Татарстанда һәм ТЮРКСОЙ илләрендә Тукай елы дип игълан ителүен искәртте. Дөньяның төрле почмакларында әлеге вакыйгага багышланган тантаналар узды. Моннан тыш, Мәскәүдә Татарстан көннәре үткәрелде, республика башкаласында Башкортстан мәдәнияте көннәре оештырылды. 

А.Сибагатуллинның сүзләренә караганда, республикада, Татарстан Президенты инициативасы белән, авылда мәдәният учреждениеләре төзү буенча тиңдәше булмаган проектны тормышка ашыру башланган. Шул ук вакытта ул мәдәният хезмәткәрләренең эш хакы әле һаман да түбән булуына (уртача 8 мең 979 сум) зарланды. 
ТР Дәүләт Советы Рәисе Фәрит Мөхәммәтшин үз чыгышында билгеләп үткәнчә, хәзерге вакытта Татарстанда мәдәниятне һәм җәмгыятьнең рухи дәрәҗәсен үстерү өчен күп нәрсә эшләнә. Ул коллегия нәтиҗәләре буенча документ әзерләргә кирәклеген, аның ТР Президентына, ТР Хөкүмәтенә һәм ТР Дәүләт Советына тәкъдим ителәчәген белдерде. 
Аның фикеренчә, проблемаларның зур өлеше авылда мәдәниятне үстерү белән бәйле. Шуңа бәйле рәвештә Президент тарафыннан авылларда яңа Мәдәният йортлары төзү турында карар кабул ителгән. Бүгенге көндә ТР Мәдәният министрлыгы алдында авылда эшләү өчен кирәкле кадрлар әзерләү бурычы куелган. Ул шулай ук быелның 1 октябреннән мәдәният өлкәсе хезмәткәрләренең эш хакы 16 процентка артачагы хакында хәбәр итте.

Чара ведомство бүләкләре тапшыру белән тәмамланды.

● 31 гыйнварда ТР Дәүләт Советында узган матбугат очрашуында РФ Дәүләт Думасы депутаты Илдар Гыйльметдинов РФ Мәгариф һәм фән министрлыгы тарафыннан әзерләнә торган “Россия Федерациясендә мәгариф турында” закон проектына карата җәмәгатьчелек тарафыннан 20 меңнән артык тәкъдим керүен, бу закон проектының гадәти булмавын хәбәр итте. Әлеге закон проекты “Мәгариф турында” һәм “Югары һәм вуздан соң һөнәри белем алу турында” Федераль законнарны берләштереп, балалар бакчасыннан алып югары һәм вуздан соң һөнәри белем алу системаларын колачлый. 

Хәзерге вакытта депутатлар “Мәгариф турында” Федераль законга һәм “Югары һәм вуздан соң һөнәри белем алу турында” Федераль законга үзгәрешләр кертү хакында” закон проектын икенче укылышка әзерли. Беренче укылышта ул узган ел ахырында кабул ителгән иде.
И. Гыйльметдинов сүзләренчә, бүгенгә кадәр дистанцион белем бирү мәсьәләсе закон тарафыннан хәл ителмәгән булган. Ә бу закон дистанцион белем бирү технологияләрен куллану мөмкинлекләрен арттыруга юнәлтелгән. Татарларның федераль милли-мәдәни мөхтәрияте җитәкчесе буларак, ул дистанцион технологияләр аша Россия төбәкләрендә яшәүче милләттәшләребезгә татар телен өйрәтү мөмкинлекләренең зур булуын ассызыклап үтте. 

Илдар Гыйльметдинов, белем бирү системасына карата фикерләрен гомумән белдереп, бүгенге көндә югары уку йортларын тәмамлаган яшь белгечләрнең эш урыннары белән тәэмин ителмәвен, дәүләтнең бу проблеманы хәл итү белән шөгыльләнергә тиешлеген белдерде. 

● 1 февральдә ТР Дәүләт Советында Татарстан Республикасы якташлар җәмгыятьләре җитәкчеләре өчен Ачык ишекләр көне уздырылды. Алар белән спикер Фәрит Мөхәммәтшин да очрашты. Очрашуда шулай ук ТР Премьер-министры урынбасары Зилә Вәлиева, ТР Мәдәният министры Айрат Сибагатуллин, ТР Муниципаль берәмлекләре Советы секретаре Александр Барышев, РФ Юстиция министрлыгының Татарстандагы идарәсе вәкилләре катнашты. 

Фәрит Мөхәммәтшин билгеләп үткәнчә, якташлар җәмгыятьләре җитәкчеләре белән мондый форматта беренче тапкыр очрашу үткәрелә. Якташлар җәмгыятьләренең ике якка да файдалы берләшмә булуын искәртеп, ул аларны активрак эшләргә чакырды. 
Зилә Вәлиева үз чыгышында якташлар җәмгыятьләре җитәкчеләре белән республика күләмендә очрашу уздыру мәсьәләсенең күптән өлгереп җиткәнлеген билгеләп үтте. Ул Татарстанда социаль юнәлештә эшләүче коммерцияле булмаган оешмалар арасында бәйгеләр узуын, грантлар отарга мөмкин булуын әйтте. 
● 1 февральдә Түбән Новгород өлкәсенең Закон чыгару җыены делегациясенең Татарстанга өч көнлек сәфәре тәмамланды. Җыен Рәисе урынбасары Евгений Морозов җитәкчелегендәге сәфәр парламентлар арасындагы хезмәттәшлек турында беркетмә кысаларында оештырылган иде.

Түбән Новгород өлкәсе парламенты аппараты бүлекчәләренең җитәкчеләре дә кергән делегация Татарстан Дәүләт Советы җитәкчелеге белән очрашты, “Химград” технополисында, IT-паркта, энергия саклаучы технологияләр үзәгендә булды, Казанның истәлекле урыннары белән танышты. 

31 гыйнварда Татарстан парламенты аппаратында һәм комитетларында закон чыгару һәм дәүләт идарәсе мәсьәләләре буенча тәҗрибә уртаклашуны күздә тоткан очрашулар уздырылды. Кунаклар Дәүләт Советының парламент үзәге һәм музее белән танышты, республика парламенты эшчәнлеген оештыру мәсьәләләрен өйрәнде.
● 3 февральдә ТР Дәүләт Советы Рәисе Фәрит Мөхәммәтшин катнашында Дәүләт статистикасы федераль хезмәтенең ТР идарәсенең  киңәйтелгән коллегиясе узды.  
Анда Валерий Кандилов Татарстанстатның узган елдагы эшчәнлек нәтиҗәләре һәм 2012 елга планнары хакында сөйләде. 
Коллегия эшендә катнашкан ТР Дәүләт Советы Рәисе Фәрит Мөхәммәтшинны узган ел төгәл бирелмәгән статистик мәгълүматлар өчен муниципалитетларда ничә хезмәткәрнең җавапка тартылуы кызыксындырды. Валерий Кандилов узган ел төгәлсезлекләр җибәргән 120 кешенең штрафка тартылуын җиткерде. Административ чаралардан тыш, муниципаль дәрәҗәдә эшләүче белгечләр өчен квалификация күтәрү курслары да уздырыла икән. 
Фәрит Мөхәммәтшин статистика органнарының статистик мәгълүматларны социологик тикшеренүләр белән ныгытуын зур казаныш дип атады. Алга таба дәүләт органнары белән социологик тикшеренүләр буенча хезмәттәшлек перспективаларына да тукталды. Парламент рәисе, Татарстанстатның узган елгы эшчәнлеген уңай бәяләп, уңышлар теләде. 

Коллегия утырышында шулай ук ТР Икътисад министры Мидхәт Шаһиәхмәтов, ТР Дәүләт Советының Икътисад, инвестицияләр һәм эшкуарлык комитеты рәисе Марат Галиев катнашты. 

● 3 февральдә ТР Дәүләт Советында спикер Фәрит Мөхәммәтшин җитәкчелегендә тарихи-мәдәни мирас объектларын саклау мәсьәләсе буенча депутатлар катнашында киңәшмә узды. Анда ТР Президенты ярдәмчесе Олеся Балтусова, ТР Дәүләт Советы Рәисе урынбасары Римма Ратникова, ТР Мәдәният министры урынбасары Светлана Персова, прокуратура, Казан шәһәре башкарма комитеты вәкилләре катнашты. 

Фәрит Мөхәммәтшин, киңәшмәне ачып җибәреп, ТРда Тарихи һәм мәдәни мирас елы, РФдә Россия тарихы елы булуын искәртеп, бүгенге көндә тарихи-мәдәни казанышларга зур игътибар бирелүен билгеләп үтте. Әлеге эштә депутатларның да катнашуын белдерде. 

Узган ел ахырында Татарстан Республикасы Дәүләт Советы Рәисе боерыгы белән, парламентарийларга республика дәрәҗәсендәге мәдәни мирас объектлары беркетелгән иде. Мәдәният, фән, мәгариф һәм милли мәсьәләләр комитеты рәисе Разил Вәлиев – М.С.Венецианов йортын (1906-1910 елларда анда Гроссның шәхси типографиясе урнашкан, ул Казанда китап басуга үз өлешен керткән) һәм Кушаев утарын (К.Насыри ур., 5 йорт); депутат Наил Вәлиев - Чернояровский пассажын; депутат Евгений Ефимов – Фукс йортын (1833 елда анда А.С.Пушкин тукталган); депутат Фәрит Мифтахов – Татарстан урамындагы 8 нче йортны (анда 1913 елда татарның “Сәйяр” дип исемләнгән беренче театр труппасы эшләгән); депутат Мәгъзүм Сәлахов 1871 елда галим һәм мәгърифәтче Каюм Насыйри яшәгән һәм эшләгән Казан духовный семинариясе бинасын саклау эшендә катнашалар. 
ТР Мәдәният министры урынбасары Светлана Персова, киңәшмәдә чыгыш ясап, моннан соң ел саен мәдәни мирас объектларын саклау мәсьәләсе буенча дәүләт доклады эшләнергә тиешлеген билгеләп үтте. 
ТР прокуратурасының федераль законнар үтәлешенә күзәтчелек буенча идарә башлыгы Модест Фатыйхов хәбәр иткәнчә, прокуратура тарафыннан бигрәк тә Казан шәһәре буенча тарихи-мәдәни мирас объектларын, шәһәр төзелешенә кагылышлы законнарны үтәүне тикшерү буенча эш дәвам иттерелгән, күзәтчелек органнары, төрле министрлык һәм ведомстволар вәкилләре кергән ике эшче төркем оештырылган. 
ТР Президенты ярдәмчесе Олеся Балтусова сүзләренчә, мәдәни мирас объектларын саклауда исәп көнләп бара. 
“Иске шәһәр” префекты Линар Закиров хәбәр иткәнчә, Казанда 477 милекче белән килешүләр имзаланган. 2012 елның 1 апреленә кадәр 27 объект хуҗасы – төзелеш башларга, 27се – реконструкция үткәрергә, 117е биналарның тышкы күренешен тәртипкә салырга тиеш. 
Узган ел, сатуга чыгару өчен, 12 объект әзерләнгән. Аларның сигезенә хуҗа табылган. 
Киңәшмәдә катнашучылар депутатларга дәүләт һәм муниципаль хакимият органнары белән берлектә мәдәни мирас объектларына күзәтчелекне дәвам итәргә, теге яки бу объекттагы эш барышы турында квартал саен Мәдәният, фән, мәгариф һәм милли мәсьәләләр комитетына хисап бирергә тәкъдим итте. ТР Мәдәният министрлыгына Казан шәһәре башкарма комитеты белән берлектә башкала буенча мәдәни мирас объектлары исемлеген килештерергә һәм объектларның бердәм исемлеген булдырырга кушылды. 
● Татарстаннан читтә яшәүче ватандашларга (милләттәшләргә) ярдәм буенча 2012-2014 елларга республика программасы эшләнәчәк. Бу хакта 6 февральдә ТР Президенты каршындагы Ватандашлар эшләре буенча координация советының Фәрит Мөхәммәтшин уздырган утырышында хәбәр ителде. ТР парламенты бинасында үткән утырышта ТР Президентының Тышкы элемтәләр департаменты директоры - ТР Президентының халыкара мәсьәләләр буенча ярдәмчесе Искәндәр Мөфлиханов, ТР Премьер-министры урынбасары Зилә Вәлиева, Дәүләт Советы Рәисе урынбасары Римма Ратникова, министрлыклар-ведомстволар, иҗтимагый оешмалар җитәкчеләре, депутатлар һ.б. катнашты. 

Россия төбәкләрендә яшәүче татарларга ярдәм буенча эшне бу төбәкләр белән республика арасындагы килешүләр аша җайга салу практикасы инде бар. Моны алга таба да файдалану кирәк, дигән фикер яңгырады утырышта. Чит илләрдә яшәүче милләттәшләргә ярдәмгә кагылышлы кайбер мәсьәләләрне карап бетерәсе бар. 
Парламент рәисе Фәрит Мөхәммәтшин журналистларга белдергәнчә, программада чит төбәк һәм илләрдә яшәүче татарларга ярдәм күрсәтүнең тагын да конкретрак юнәлешләре урын алачак. Алар мәдәният, мәгариф өлкәләрендә хезмәттәшлек, читтә яшәүче татар эшмәкәрләренә Татарстан бизнесы белән элемтәләр урнаштыруга булышлык итү һ.б. юнәлешләрне күздә тота. 
● 9 февральдә Страсбургта Европа Советы Җирле һәм төбәк хакимиятләре конгрессының Актуаль мәсьәләләр буенча комитетының чираттагы утырышы тәмамланды. Анда ТР Дәүләт Советы Рәисе, Комитет рәисе урынбасары Фәрит Мөхәммәтшин катнашты. Форумда катнашучылар төбәкләр һәм муниципалитетлар дәрәҗәсендә кризис белән бәйле хәлләрдән чыгу буенча Европа тәҗрибәсе, Конгрессның Көньяк Урта диңгез буендагы дәүләтләрдә мәдәни мирасны саклауда һәм туризм өлкәсен үстерүдә демократия мәсьәләләре үсешенә карата позициясе турында фикер алышты.
Европа илләрендә яшьләрнең иҗтимагый-сәяси тормышта катнашуын активлаштыру мәсьәләсе буенча фикер алышканда Фәрит Мөхәммәтшин уңай мисал итеп безнең республика тәҗрибәсен китерде. 

Европа җәмәгатьчелеге вәкилләре 2013 елда Универсиада уздыруга әзерлек турында мәгълүматны зур кызыксыну белән тыңлады. Татарстан Россия студентлары үзәге булып тора, дистәләрчә вузларда бүгенге көндә 200 меңнән артык студент белем ала. Татарстан парламенты башлыгы фикеренчә, ярыш рухы һәм сәламәт тормыш яшьләрне берләштерә. 

Фәрит Мөхәммәтшин “хәзерге яшьләр сүлпән һәм сәясәт белән кызыксынмый” дигән фикер белән килешмәвен белдерде. Ул кыскача гына ТР Дәүләт Советы карамагындагы Иҗтимагый яшьләр палатасы эшчәнлеге белән таныштырып үтте. 

Утырышта Татарстан спикеры Европа төбәкләре ассамблеясенең Мәдәният, мәгариф, яшьләр һәм халыкара һәм төбәкара хезмәттәшлек комитеты Рәисе Ханде Бозатлы белән Татарстанның Европа төбәкләре белән хезмәттәшлек итү перспективалары турында фикер алышты. 

● Бүгенге көнгә Татарстанда күп балалы гаиләләрдән, бушлай җир кишәрлекләре бирүне сорап, 5501 гариза кергән (3501е – теркәлгән), шуның 9 проценты электрон формада. Гариза бирүчеләрнең 90 проценты бу җирләрдә шәхси йорт салып керергә тели, калганнары – бакча үстерү ягында. Бу хакта 9 февральдә ТР Дәүләт Советында ТР Җир кодексы нигезнамәләрен тормышка ашыруга багышланган матбугат очрашуында хәбәр ителде. Очрашуда парламентның Экология, табигатьтән файдалану һәм аграр мәсьәләләр комитеты рәисе Валерий Васильев, аның урынбасары Илсур Сафиуллин һәм ТР Җир һәм милек мөнәсәбәтләре министрының беренче урынбасары Айрат Нуретдинов катнашты. 

Татарстанда өч һәм аннан күбрәк баласы булган гаиләләргә бушлай җир кишәрлекләре бирүне күздә тоткан “ТР Җир кодексына үзгәрешләр кертү турында” закон 2011 елның 26 нчы декабреннән бирле гамәлдә. Валерий Васильев хәбәр иткәнчә, законны тормышка ашыра башлау белән проблемалар барлыкка килгән һәм законга нигезнамәләрне конкретлаштыру юнәлешендәге үзгәрешләр кертү зарурлыгы туган. 

Матбугат очрашуы вакытында бу кадәр җирне кайдан һәм ничек табып бетерергә дигән сорау кабыргасы белән куелды. Журналистларны бигрәк тә Казан кызыксындырды. Илсур Сафиуллин сүзләренчә, бүген гариза биргән казанлыларга җир бирү өчен башкаланың мөмкинлекләре бар. Валерий Васильев фикеренчә, җир җитмәгән очракта аны милек хуҗаларыннан сатып алып була. Моның өчен акча да күп кирәкми. 
Журналистларны шулай ук күп балалы гаиләләргә бирелгән җирне сатып булу-булмавы, анда тиз арада торак йорт салып кермәгән очракта, җирнең тартып алыну-алынмавы белән бәйле мәсьәләләр кызыксындырды. Илсур Сафиуллин белдергәнчә, закон бирелгән җир кишәрлекләрен сатарга комачауламаячак. 
Валерий Васильев белдергәнчә, урыннарда җир кишәрлекләре бирү хакимияткә дә, халыкка да файдалы. Беренчедән, җирләр үзләштерелә, икенчедән, эшче куллар барлыкка килә. Җирне торак төзү өчен генә түгел, бакчачылык яки йорт хуҗалыгы алып бару өчен дә алырга мөмкин бит. Җир кишәрлекләре гаиләләргә гомерлеккә бирелә. 

Очрашуда шулай ук җир кишәрлекләре бирелгән урыннарны су, газ һәм калган коммуникацияләр белән тәэмин итү мәсьәләсе дә күтәрелде. В.Васильев хәбәр иткәнчә, бу инде икенче этап булачак. 
● 10 февральдә  ТР Дәүләт Советы Рәисе урынбасары Римма Ратникова Чуваш федераль милли-мәдәни автономиясе Советы утырышында катнашучылар белән очрашты.
Аларга ТР Дәүләт Советы Рәисе, ТР халыклары ассамблеясе рәисе Фәрит Мөхәммәтшинның сәламләү сүзләрен җиткереп, ул Татарстандагы милләтара сәясәт, чуаш милли-мәдәни мөхтәрияте мисалында ассамблея эшчәнлеге турында сөйләде. Р.Ратникова Татарстанда халык саны буенча өченче урында торган чуаш халкының Татарстанның социаль-икътисади үсешенә һәм милли гореф-гадәтләрне торгызуга керткән өлешен билгеләп үтте. 

Очрашуда катнашучылар шулай ук чуаш этномәдәни компонентлы урта гомумбелем бирү мәктәпләре эшчәнлеге, чуаш милли-мәдәни мөхтәрияте үсеше турында фикер алышты. 
● 13 февральдә ТР Дәүләт Советы Рәисе Фәрит Мөхәммәтшин катнашында ТР Кайбыч муниципаль районы Советы утырышы узды.

Спикер эш сәфәрен “Миләшкәй” балалар бакчасыннан башлады. Биредә ул тәрбиячеләр белән очрашты, эш шартлары белән танышты. Кайбычта мәктәпкәчә балалар учреждениеләрендә чират юк, шуңа күрә Фәрит Мөхәммәтшин район депутатлары һәм активлары алдында ясаган чыгышында районда демографик вәзгыятьне яхшырту мәсьәләсен кузгатты. 

Район башлыгы Җәүдәт Гаффаров башкарылган эшләр буенча хисап тотып, авыл хуҗалыгы һәм социаль-мәдәни тормыш үсешенә анализ ясады. Дәүләт Советы Рәисе Кайбыч хезмәтчәннәре эшчәнлегенә уңай бәя бирде, федераль һәм республика программаларын файдаланып, гаилә фермалары санын арттыру бурычын куйды. 

Утырышта шулай ук юллар төзелеше, мәгарифне яңарту, Бөек Ватан сугышы ветераннарын торак белән тәэмин итү мәсьәләләре буенча фикер алыштылар. Фәрит Мөхәммәтшин, күпьеллык нәтиҗәле хезмәте һәм районның социаль-икътисади үсешенә зур өлеш керткән өчен, Җәүдәт Гаффаровка ТР Президенты Рәхмәт хатын тапшырды. 
● Бүгенге көндә Татарстан авыл хуҗалыгы үсешендә кече хуҗалыкларны үстерү өстенлекле юнәлеш булып тора. 13 февральдә ТР Дәүләт Советы Рәисе Фәрит Мөхәммәтшин Яңа Чишмә муниципаль районы депутатлары игътибарын шул мәсьәләгә юнәлтте. Район советы утырышында шулай ук “Татнефть” ААҖ генераль директоры урынбасары Рөстәм Мөхәммәдиев, ТР Дәүләт Советы депутаты, “Ямашнефть” идарәсе җитәкчесе Виктор Смыков һ.б. катнашты. 
Парламент җитәкчесе районга килүгә, Яңа Чишмә районы башлыгы Вячеслав Козлов белән бергә “Петрол-сервис” ҖЧҖнең җитештерү базасында, “Шешма-ойл” компаниясенең бер бүлекчәсендә булды, район хакимияте бинасы каршында оештырылган, район уңышларына багышланган күргәзмәне карады. 
Яңа Чишмә муниципаль районы башлыгы Вячеслав Козлов Совет утырышында ясаган чыгышында Яңа Чишмәдә онкология авырулары саны арту, юллар төзелешенең җитәрлек финансланмау, сәламәтлек саклау өлкәсендә белгечләр җитмәү, эчке эшләр органнарын үзгәртеп корудан соң хокук тәртибен бозу очраклары арту кебек үзен борчыган проблемаларны искәртеп узды. 

Фәрит Мөхәммәтшин сугыш ветераннарын һәм фронтовикларның хатыннарын торак белән тәэмин итү мәсьәләсенең торышы белән кызыксынды. Ул ветераннарның яртысыннан күбесе туган районнарында яңа йортка урнашмыйча, зур шәһәрләрдә яңа булмаган фатирлар алу тәкъдимен кабул итү очраклары барлыгын әйтте. Парламент җитәкчесе район җитәкчелеген һәр шундый очракны аерым контрольгә алырга чакырды. 

2011 елда Татарстаның социаль-икътисади үсеше нәтиҗәләре хакында сөйләгәннән соң Фәрит Мөхәммәтшин ел нәтиҗәләре буенча районның атказанган хезмәтчәннәренә республика бүләкләре тапшырды.
●  Аксубайлыларның киләчәге зур өметләр тудыра”, - диде  ТР Дәүләт Советы Рәисе Фәрит Мөхәммәтшин, 13 февральдә Аксубай муниципаль районына эш сәфәренә нәтиҗә ясап.

Парламент җитәкчесе муниципаль Совет сессиясе башланганчы, Аксубай районы башлыгы Кафил Гыйльманов озатуында 2 гаилә фермасында булды. 

Район башлыгы хисап чыгышында районның уңай  үсешен чагылдырган күрсәткечләр белән таныштырды. 

Фәрит Мөхәммәтшин аксубайлыларны уңышлары һәм эш активлыгын күтәрүе өчен мактады. 2011 елда районда 10 гаилә фермасы төзелгән. Февраль дәвамында спикер ТР Авыл хуҗалыгы һәм азык-төлек министры Марат Әхмәтов белән үз муниципаль берәмлекләрендә хезмәт активлыгын сизелерлек күтәргән авыл җирлекләре башлыклары белән очрашу булачагын белдерде. Республика конкурсы нәтиҗәләре буенча иң яхшылар 50 мең сум күләмендә акчалата премия белән бүләкләнәчәк. 

Фәрит Мөхәммәтшин, сәламәтлек саклау өлкәсендә белгечләр җитмәү проблемасын хәл итү өчен, авылда эшләүче табибларга федераль бюджеттан 1 млн. сум һәм ТР бюджетыннан 100 мең сум бүлеп бирелүен искәртте. 

● ТР Дәүләт Советы Рәисе Фәрит Мөхәммәтшин Әлки һәм Спас муниципаль районнары депутатларын халык саны кимүгә каршы көрәшергә чакырды. Парламент җитәкчесе демография проблемасының әһәмиятле булуы хакында 14 февральдә әлеге районнарның муниципаль Советлары хисап утырышларында белдерде. 
Дәүләт Советы Рәисе Әлки районы уңышлары белән танышуны терлекчелек комплексларыннан башлады. Биредә җитештерелгән сөтне Россия җитештерүчеләре Мәскәү, Санкт-Петербург, Саратов, Сызрань һәм башка шәһәр заводлары өчен чимал буларак сатып ала. 

Түбән Әлки авылында Фәрит Мөхәммәтшин яңа башлангыч мәктәп һәм төзекләндерүдән соң балалар бакчасы ачылу шатлыгын уртаклашты. Әлеге учреждениеләр ачылу уңаеннан бәйрәм тантанасында Әлки районы башлыгы Фердинат Дәүләтшин, ТР Дәүләт Советының Дәүләт корылышы һәм җирле үзидарә комитеты рәисе Валентина Липужина, ТР Куркынычсызлык советы Секретаре Валерий Власов, ТР Муниципаль берәмлекләр советы рәисе Минсәгыйть Шакиров һәм башка кунаклар катнашты. 

Район үзәгендә ТР Дәүләт Советы Рәисе “Боевое братство” иҗтимагый оешма әгъзалары белән хәрби-интернационалистлар һәйкәленә чәчәк куйды. 

Район Советы утырышында муниципаль район башлыгы Фердинат Дәүләтшин доклад белән чыкты. 

Фәрит Мөхәммәтшин, докладчыга мөрәҗәгать итеп, райондагы демографик вәзгыять өчен борчылуын белдерде. Ул муниципаль район җитәкчелеген проблеманы ныклап өйрәнергә һәм бу вәзгыятьне җайга салу өчен, барлык көчне куярга чакырды. 
Татарстан парламенты җитәкчесе Болгарга сәфәре вакытында Балалар иҗаты йортында булды һәм пенсия яшендәге гражданнарны компьютерда эшләргә өйрәтү буенча республика программасын гамәлгә кую барышы белән танышты. 

Муниципаль берәмлек башлыгы Камил Ногаев Спас районы Советы депутатлары алдында 2011 ел эш нәтиҗәләре белән чыгыш ясады. 

Фәрит Мөхәммәтшин үз чыгышында соңгы елларда Татарстан җитәкчелеге тарафыннан Спас районына игътибар артуын билгеләп үтте. Парламент җитәкчесе сүзләренә караганда, Болгар дәүләт тарихи-архитектура музей-ядкәрлеге үсешенә кертелә торган зур күләмдәге финанслар җитәкчелеккә һәм районда яшәүчеләргә билгеле бер бурычлар  йөкли. Инфраструктураны үстерү, яңа эш урыннары булдыру, югары квалификацияле кадрлар әзерләү белән шөгыльләнү зарур. 

Фәрит Мөхәммәтшин, районга эш сәфәренә нәтиҗә ясап, гомумән алганда, Әлки һәм Спас районнарының 2011 елда куелган бурычларны үтәвен һәм гомумреспублика үсешенә зур өлеш кертүен әйтте. Аның сүзләренә караганда, муниципаль хакимият халык сәламәтлеген саклауга җитди игътибар бирергә тиеш. Моның өчен комплекслы һәм системалы эшне җайга салу зарур. 

Парламент җитәкчесен эш сәфәрендә ТР Президентының социаль мәсьәләләр буенча ярдәмчесе, ТР тарих һәм мәдәният һәйкәлләрен торгызу фонды башкаручы директоры Татьяна Ларионова, ТР Муниципаль берәмлекләр советы рәисе Минсәгыйть Шакиров һәм башка рәсми затлар озатып йөрде. 
●  16 февральдә ТР дүртенче чакырылыш Дәүләт Советының 26 нчы утырышы узды (тулырак “Дәүләт Советы утырышы” бүлегендә). 
● 17 февральдә Әлмәттә узган Россиянең тотрыклы һәм ныклы үсешен хуплау митингында ТР Дәүләт Советы Рәисе Фәрит Мөхәммәтшин катнашты.

Беренче булып митингта “Татнефть” ААҖ генераль директоры урынбасары Рөстәм Мөхәммәдиев чыгыш ясады. Ул бүгенге көндә “Татнефть” оешмасының социаль яктан уңышлы компания икәнлеген, эшчәнлеге бөтен республикага билгеле булуын искә төшерде. 

Митингта “Әлмәтнефть” идарәсенең нефть һәм газ табу буенча операторы Фәрит Октябрев эшчеләр исеменнән чыгыш ясады. Оешма рәисе Татьяна Игнатьева “Татнефть” ААҖ ветераннар советы исеменнән яшь нефтьчеләргә тынычлык, уңышлар теләде. 

ТР Дәүләт Советы Рәисе Фәрит Мөхәммәтшин митингта катнашучыларны сәламләп: “Хөрмәтле нефтьчеләр, әлмәтлеләр, якташлар, бүген, Россия Федерациясе Президенты сайлаулары алдыннан, сезгә чын йөрәктән мөрәҗәгать итәсем килә, - диде ул. – Миңа, нефтьчеләрнең, митинг ясап, үз фикерләрен белдерәсе килә дигәч, мин сезне тыңларга карар кылдым”. 

Митингта катнашучылар резолюция кабул итте. 
● 18 февральдә  Әтнә муниципаль районы Советы депутатлары 2011 елга нәтиҗә ясады һәм 2012 ел планнары буенча фикер алышты. Хисап утырышында ТР Дәүләт Советы Рәисе Фәрит Мөхәммәтшин катнашты.

Анда чыгыш ясап, район башлыгы Габделәхәт Хәкимов муниципаль хакимиятнең төп бурычы әтнәлеләрнең яшәү сыйфатын яхшырту дип билгеләп үтте. Ул үз чыгышында урта гомуми белем бирү учреждениеләрен оптимальләштерү проблемасына тукталды. Бу мәсьәләгә зур игътибар һәм саклык белән карарга кирәк, дип ассызыклады ул. 

Татарстан парламенты җитәкчесе Фәрит Мөхәммәтшин, утырышка нәтиҗә ясап, 2011 елның Әтнә районы, гомумән, республика авыл хуҗалыгы өчен уңышлы ел булуын билгеләп үтте. Ул авылга кадрлар җәлеп итү, төрле милләтләрнең үзара килешеп яшәү һәм миграция сәясәте, ветераннарны һәм фронтовикларның тол хатыннарын торак белән тәэмин итү кебек актуаль мәсьәләләргә кагылды. 
Аннары Фәрит Мөхәммәтшин журналистларның сорауларына җавап бирде. “Бу - авыл хуҗалыгы районы, биредә сәнәгать производстволары, зур заводлар, фабрикалар, нефть юк, әмма тормышны икътисадның авыл хуҗалыгы секторында үз хезмәтең белән җайга салу зарур дигән аңлау бар, - дип билгеләп үтте ул. – Район күп кенә авыл хуҗалыгы күрсәткечләре буенча республикада алдынгы урында тора”. 

Район Советы утырышында ТР Дәүләт Советы депутатлары, Бөтендөнья татар конгрессы Башкарма комитеты җитәкчесе Ринат Закиров катнашты. 

●  20 февральдә 2011 елда Югары Ослан муниципаль районы сессиясе булды. Анда депутатлар районның социаль-икътисади үсешенә нәтиҗә ясады һәм 2012 елга планнар буенча фикер алыштылар. Муниципаль вәкиллекле органның хисап утырышында ТР Дәүләт Советы Рәисе Фәрит Мөхәммәтшин катнашты.
Башкарма комитет җитәкчесе Марат Зыятдинов узган ел районда 1,8 млрд. сумлык товар җитештерелгән һәм эш башкарылганлыгын, моның, 2010 ел белән чагыштырганда, 169,4 процент тәшкил итүен белдерде. 

Фәрит Мөхәммәтшин үз чыгышында туучылар һәм үлүчеләр саны (узган ел 182 сабый дөньяга аваз салган, 324 кеше үлгән) арасындагы зур аерманың сәбәпләре белән кызыксынды. Марат Зыятдинов сүзләренә караганда, халыкның кимүе яшьләрнең районнан китүе белән бәйле, чөнки туган якта төпләнеп калу өчен стимул юк. 

Үз чиратында Фәрит Мөхәммәтшин ТР Югары Ослан районының Казанга якын булуы белән күп өстенлекләргә ия булуын ассызыклады. 

Муниципаль совет утырышында шулай ук ТР Дәүләт Советының Икътисад, инвестицияләр һәм эшкуарлык комитеты рәисе урынбасары Марат Хәйруллин, Татарстанда Кеше хокуклары буенча вәкаләтле вәкил Сәрия Сабурская һәм башка рәсми затлар катнашты. 
● 21 февральдә ТР Дәүләт Советы Рәисе Фәрит Мөхәммәтшин, Тәтеш һәм Кама Тамагы районнары депутатларына мөрәҗәгать итеп, аларны узган елдагы җитешсезлекләргә анализ ясарга һәм агымдагы елда уңышларга ирешүгә омтылырга чакырды. Парламент җитәкчесе эш сәфәрен Тәтеш районыннан башлады. Анда Фәрит Мөхәммәтшин район үзәгендә дәүләт һәм муниципаль хезмәт күрсәтүнең ничек оештырылуы белән кызыксынды. 

Тәтеш районы башкарма комитет җитәкчесе Валерий Чершинцев районның 2011 елда нинди нәтиҗәләргә ирешүе хакында доклад белән таныштырды. Ул Дәүләт Советы Рәисенә ике тарихи объектны торгызу өчен финанслар җәлеп итүдә ярдәм сорап мөрәҗәгать итте. 

Фәрит Мөхәммәтшин тәтешлеләрне вәзгыятькә җитди анализ ясарга һәм районда үлүчеләр саны күп булуның сәбәпләрен ачыкларга чакырды, ихтыяҗ булса Татарстан Фәннәр академиясе, ТР Икътисад министрлыгы һәм ТР Сәламәтлек саклау министрлыгы белгечләренә мөрәҗәгать итәргә кирәклеген әйтте. Бу эш нәтиҗәләре буенча муниципаль җитәкчелеккә халыкның сәламәтлеген саклау буенча махсус программа эшләргә тәкъдим итте. 

Парламент җитәкчесе Кама Тамагы районының үсеш проблемалары буенча фикер алышуда катнашты. Район башлыгы Зөфәр Гарәфиев хезмәттәшләре алдында башкарылган эшләр буенча хисап тотты. Аның сүзләренә караганда, 2011 елда сәнәгать җитештерүе тотрыкланган. 

Районның социаль-икътисади үсешенең төп тармагы булган авыл хуҗалыгы күрсәткечләре - корылык килгән 2010 елдан яхшырак. Әмма үсеш темплары мактанырлык түгел. “Республикадагы җирнең 1,7 процентын биләп, продукциянең бары тик 1 процентын гына җитештерү борчуга сала, - дип белдерде Фәрит Мөхәммәтшин. – Кызганычка каршы, күрсәткечләр ел саен начарая”. 

Утырышта катнашучылар Дәүләт Советы Рәисенә социаль объектлар, бигрәк тә балалар бакчалары төзелеше өчен акча җәлеп итүдә ярдәм сорап мөрәҗәгать итте. Шулай ук авыл мәктәпләре укытучыларына ярдәм итү проблемасы да күтәрелде. 

Дәүләт Советы Рәисе, демография проблемасын хәл итү өчен, муниципаль хакимияткә, Тәтеш районындагы кебек, халыкның сәламәтлеген ныгыту һәм яшь квалификацияле белгечләрне авылда калдыру буенча махсус комплекслы программа эшләргә киңәш итте. 

Район Советы утырышында РФ Дәүләт Думасына Татарстаннан сайланган депутат Илдар Гыйльметдинов, респубика парламенты депутатлары Наил Вәлиев, Валентин Кострин һәм Туфан Миңнуллин, ТР Президенты һәм Дәүләт Советы аппаратлары җаваплы хезмәткәрләре катнашты. 

●  24 февральдә ТР Дәүләт Советы Рәисе Фәрит Мөхәммәтшин Түбән Кама районына сәфәре вакытында территориаль җирле үзидарәне оештыру тәҗрибәсе белән кызыксынды. Спикер шәһәр һәм район советлары утырышында катнашты.

Түбән Камага килеп җитү белән, Фәрит Мөхәммәтшин 22нче микрорайонның Җәмәгатьчелек үзәгендә булды. Ике катлы бинада эчке эшләр органнары хезмәткәрләре – балигъ булмаганнар эшләре буенча өлкән инспектор, участок уполномоченные һ.б. кабинетлары урнашкан. Полицейскийлар тәрбиягә авыр бирелүче яшүсмерләр һәм имин булмаган гаиләләр белән эш алып бара. 

Утырышта Түбән Кама шәһәре һәм районы башлыгы Айдар Метшин 2011 елга нәтиҗәләр чыгарды. Түбән Кама төзелүгә 45 ел буларак тарихка кереп калган узган ел күп юнәлешләр буенча уңышлы ел дип санала: нефтехимиклар зур казанышларга ирешкән. “Түбән Кама нефтехим” ачык акционерлык җәмгыяте тарафыннан җитештерелгән продукция 120 млрд. сум тәшкил иткән. “ТАНЕКО” нефть эшкәртүче һәм нефть химиясе заводлары комплексын эшләтеп җибәрү 2011 елның мөһим вакыйгасы булып санала. 

Айдар Метшин шулай ук Кама Аланының үсеше, социаль программаларны тормышка ашыру, шәһәр һәм район инфраструктурасын киңәйтү перспективалары турында сөйләде. 

Парламент башлыгы Айдар Метшиннан районда яшь табибларның төпләнеп калу проблемасының ничегрәк хәл ителүе белән кызыксынды. Фәрит Мөхәммәтшин медиклар династияләре вәкилләре белән эшләргә, грантлар белән ярдәм итәргә, башкалага укырга, кире кайтып эшләү шартын куеп, җибәрергә тәкъдим итте. 

Ул түбәнкамалыларның игътибарын торак белән тәэмин итү, авыл кешеләре арасындагы эшсезлекне киметү мәсьәләләренә юнәлтте. Җиде ел эчендә районда авыл хуҗалыгы продукциясен җитештерү ике тапкырга кимегән. 

●  24 февральдә республиканың Тукай муниципаль районы Советы утырышында 2011 елгы эш нәтиҗәләре һәм 2012 елдагы үсеш перспективалары хакында фикер алышынды. Аның эшендә Дәүләт Советы Рәисе Фәрит Мөхәммәтшин катнашты. 

Тукай районына килү белән парламент җитәкчесе район башлыгы Васыйл Хаҗиев озатуында Биклән авыл җирлегенә керүче Бакчасарай авылындагы Равил Миңнехуҗинның гаилә фермасында булды. 

Районның Сосновый Бор бистәсендә “Яшьлек” универсаль спорт комплексы ачылышына багышланган зур бәйрәм чарасы булды. 

Тукай районы башлыгы Васыйл Хаҗиев 2011 елдагы эшчәнлек нәтиҗәләре һәм 2012 елга бурычлар турында  хисап тотты. 

ТР Дәүләт Советы Рәисе Фәрит Мөхәммәтшин, муниципаль совет депутатлары алдында ясаган чыгышында: “2011 ел сезнең район өчен уңай булды дияргә мөмкин. Күп кенә күрсәткечләр буенча сез җитди рәвештә алга киттегез һәм бүгенге көндә республиканың авыл районнары арасында алдынгы позицияне билисез”, - диде. 

Утырышта шулай ук ТР Дәүләт Советы депутатлары Илшат Әминов, Роберт Миңнегалиев, Алмаз Шәрипов, республика ведомстволары вәкилләре, ТР Дәүләт Советы Аппаратының җаваплы хезмәткәрләре һәм башкалар катнашты. 
● 24 февральдә Яр Чаллыда, ТР волейбол федерациясе президенты, Татарстан парламенты башлыгы Фәрит Мөхәммәтшин рәислегендә, Татарстанның волейбол федерациясе башкарма комитеты күчмә утырышы узды. Анда әлеге спорт төре буенча республика күләмендә чемпионатны даими үткәрү шартлары тикшерелде. 
Утырышны ачып, Фәрит Мөхәммәтшин республика волейбол федерациясенең үз алдына куйган бурычларын үтәп баруын, дөнья күләмендә зур җиңүләргә ирешкән «Зенит» һәм «Динамо» командаларының уңышлары волейбол федерациясенең иң зур казанышлары булуын әйтте. 
Федерация әгъзаларының әлеге спорт төре буенча республика күләмендә чемпионатны даими үткәрү шартларына кагылышлы сораулары бар иде. Районнар командалары вәкилләре әйтүенчә, турнирда профессионалларның, аерым алганда, Олимпия резервлары әзерләүче уку йортында тәрбияләнүчеләрнең катнашуы әлеге спорт төре белән төп эштән соң гына шөгыльләнүчеләр өчен киеренкелек тудыра. Үзара аралашу барышында Олимпия резервлары әзерләүче уку йортында тәрбияләнүчеләр, «Динамо-Чаллы» профессиональ командасы һәм чемпионат нәтиҗәләре буенча көчле ике команда катнашында “дүрлек финалы”н үткәрү хакында килештеләр. Шулай ук чемпионатны ике атналык турнир рәвешендә берничә зонада үткәрү дә мәслихәт дип табылды. 

Федерация әгъзалары мәктәпләрдә әлеге спорт төренә игътибар кимүен дә билгеләп үтте. 
●  Чистайның тарихи мирасын саклау – район җитәкчелеге алдында якындагы елларда торган төп бурычның берсе әнә шул. 25 февральдә ТР Дәүләт Советы Рәисе Фәрит Мөхәммәтшин катнашында узган Чистай район Советының хисап утырышында муниципаль үсешнең өстенлекләре хакында сүз барды.

Парламент башлыгының районга эш сәфәре Икътисад, идарә итү һәм хокук институтының филиалы белән танышудан башланды. Биредә 1 февральдән “Интернет-долголетие” республика программасы кысаларында пенсионерлар һәм өлкән яшьтәге кешеләрне компьютер нигезләренә өйрәтә башлаганнар. 
Шәһәрнең “Тегермән мәйданы” микрорайонында парламент башлыгы яшүсмерләр клубы ачылышында катнашты. Сәфәр барышында Фәрит Мөхәммәтшин тагын бер кызыклы объектта – реконструкция эшләре үткәрелгән Скарятин бакчасында – булды. Күпфункцияле мәдәният үзәгендә Дәүләт Советы Рәисе җирле җитештерүчеләрнең продукциясе белән танышты. 

Чистай районы башлыгы Илдус Әхмәтҗанов узган елдагы эш нәтиҗәләренә багышланган хисап докладын укыды. 
Паралмент башлыгы борынгы өяз шәһәре булган Чистайның үзенчәлекле мирасын саклау кирәклеген ассызыклады. 
● 25 февральдә Татарстан парламенты башлыгы Фәрит Мөхәммәтшин Алексеевск район Советы депутатлары белән бергә узган елда башкарылган эшкә нәтиҗәләр ясады. 

Парламент башлыгының Алексеевск районына сәфәре социаль ипотека программасы буенча төзелгән күпфатирлы йорт белән танышудан башланды. Фәрит Мөхәммәтшин моннан бер атна элек кенә яңа фатирга күченгән Әнисә һәм Флорид Даутовлар гаиләсендә булды, көнкүреш техникасы бүләк итте. 

Шуннан соң парламент башлыгы реконструкция эшләре башкарылган Россия Пенсия фонды идарәсе урнашкан бинаны карады. 
Алексеевск муниципаль районы башлыгы Владимир Козонков 2011 елда башкарылган эш нәтиҗәләре турында хисап тотты. 

Дәүләт Советы Рәисе билгеләп үткәнчә, шәхси ярдәмче хуҗалыкларны үстерү буенча Алексеевск районы алдынгылар рәтендә бара. Шуның белән бергә ул ирешелгәннәрдә генә тукталып калмаска һәм авыл халкын кредит программаларына активрак җәлеп итәргә чакырды. 
Чара дәүләт бүләкләре тапшыру белән төгәлләнде. 

●  27 февральдә Татарстан Дәүләт Советы Рәисе Фәрит Мөхәммәтшин Арча муниципаль районында булды һәм район Советының хисап утырышында катнашты, кайбер социаль объектларны карады.
Парламент башлыгының эш сәфәре Арча районының Яңа Кенәр авылы белән танышудан башланды. Ул биредә капиталь ремонт һәм реконструкция эшләре үткәрелгән җирле лицей ачылышында катнашты. 

Шуннан соң парламент башлыгы Түбән Мәтәскә авылында Рөстәм Мәрдәнов хуҗалыгы мисалында авыл халкының эш активлыгын арттыруга кагылышлы күрсәткечләр белән танышты. Фәрит Мөхәммәтшин хезмәт сөючән җирле фермерларга мактау сүзләрен җиткерде. 

Район үзәгендә файдалануга тапшырылган күпфатирлы торак йорт Арча ветераннары һәм фронтовикларның тол хатыннары өчен көтеп алынган шатлыклы вакыйга булды. Фәрит Мөхәммәтшин ветераннарны өй туйлары белән котлады. ТР Дәүләт Советы Рәисе ветераннар һәм фронтовикларның тол хатыннары яшәячәк йорттагы көнкүреш шартлары белән танышты һәм 95 яшьлек Бөек Ватан сугышы ветераны Вәдүт Фазлыйәхмәтов фатирында кунакта булды. 

Район башлыгы Алмас Нәзиров хисап докладында Арча районының 2011 елны нинди нәтиҗәләр белән төгәлләве хакында сөйләде. 
Парламент башлыгы Казанда зур авыл хуҗалыгы базары ачылачагын, анда Арча районы фермерларының да үз продукциясен сата алачагын искәртте. Дәүләт Советы Рәисе арчалыларның игътибарын медицина учреждениеләрен белгечләр белән тәэмин итүгә бәйле мөһим мәсьәләне хәл итүгә юнәлтте. 
Фәрит Мөхәммәтшин фикеренчә, авыл җирлекләрен берләштерү буенча Арча районы тәҗрибәсе игътибарга лаек. Шуның нәтиҗәсендә райондагы авыл җирлекләренең саны егерме сигездән уналтыга калган. 
Эш сәфәрендә парламент башлыгын ТР Мәгариф һәм фән министрының беренче урынбасары Данил Мостафин, ТР Дәүләт Советы депутаты Азат Зыятдинов һәм башка рәсми затлар озатып йөрде. 

       ●  27 февральдә республиканың Саба муниципаль районының Шәмәрдән участок хастаханәсе базасында заманча офтальмология үзәге ачылды. Тантаналы ачылышта ТР Дәүләт Советы Рәисе Фәрит Мөхәммәтшин, Саба районы башлыгы Рәис Миңнеханов һәм башка рәсми затлар катнашты.

Районара күз хирургиясе үзәге өчен 15 миллион сум акча тотылган. Үзәк җитәкчесе, танылган Казан хирург-офтальмологы Александр Расческов сүзләренә караганда, хастаханәдә атна саен 40-50 операция (елга 1000 операция) ясалыр дип көтелә. Алга таба операцияләр санын елына 6 меңгә кадәр җиткерергә ниятлиләр. Эш көннәрендә клиникада Саба һәм башка районнардан килгән пациентлар күз тикшертә алачак. 

Парламент башлыгы Саба районында социаль һәм җитештерү объектларында да булды. 
Фәрит Мөхәммәтшин Саба муниципаль районы Советы депутатларының, узган елга нәтиҗә ясап, агымдагы елга планнар билгеләгән муниципаль Совет утырышында да катнашты.

Муниципаль башкарма комитет җитәкчесе Равил Гасыймов Саба районының 2011 елгы эше нәтиҗәләре турында хисап тотты. 

Саба районы башлыгы Рәис Миңнеханов 2012 елда район алдында торган бурычлар хакында сөйләде. Контроль-хисап палатасына бюджет процессындагы хилафлыкларга вакытында игътибар итәргә, җир палатасына дәүләт һәм муниципаль берәмлек карамагындагы җир участокларын файдалануның нәтиҗәлелеген күтәрергә тәкъдим ителде. 

Утырышта район Советы депутатлары алдында ТР Дәүләт Советы депутаты Хафиз Миргалимов чыгыш ясады. Ул сабалылар игътибарын торак-коммуналь хуҗалык, хокук тәртибе, авыл хуҗалыгындагы проблемаларга юнәлтте. 

Фәрит Мөхәммәтшин район Советы депутатлары алдында ясаган чыгышында республиканың 2011 елны нинди нәтиҗәләр белән тәмамлавын сөйләде. Ул федераль үзәк һәм республика җитәкчелеге ярдәме белән Татарстанда гамәлгә куелган программаларны һәм проектларны атады. 
● 28 февральдә ТР Дәүләт Советы Рәисе Фәрит Мөхәммәтшин Актаныш районына эш сәфәре кылды. 

Татарстан парламенты башлыгы иң элек районның Пучы авылындагы “Нур Баян” авыл хуҗалыгы предприятиесендә булды. Хуҗалык директоры Айрат Гапсәламов сүзләренә караганда, хәзерге вакытта биредә 2,5 мең баш мөгезле эре терлек, 4 мең баш дуңгыз һәм 100 баш ат асрала. Моннан тыш, хуҗалыкта тракторлар һәм авыл хуҗалыгы техникаларын ремонтлау белән шөгыльләнәләр. 

Кече Суксу авылында Фәрит Мөхәммәтшин Азат Бикмөхәммәтов хуҗалыгында булды. Илле баш терлеккә исәпләнгән фермада 30 кәҗә асрала. Фермер районда беренче булып нәселле кәҗәләр үрчетүгә тотынган, киләчәктә баш санын тагын да арттырачак. 
Район башлыгы Энгель Фәттахов Актаныш районының 2011 елдагы эш нәтиҗәләре белән таныштырды. Нәтиҗәләр район икътисады җанлануын, инвестиция активлыгы көчәюен һәм предприятие-оешмаларның финанс ныклыгын, кече һәм урта эшмәкәрлек үсеш алуын дәлилли. 

Фәрит Мөхәммәтшин актанышлыларга яхшы күрсәткечләргә ирешүләре өчен рәхмәт белдерде. Ул хәзерге вакытта гамәлгә куела торган федераль һәм республика программалары турында сөйләде һәм аларда активрак катнашырга чакырды. 
Район Советы утырышында шулай ук ТР Дәүләт Советы депутатлары Роберт Миңнуллин һәм Алмаз Шәрипов, ТР Президенты аппараты һәм Дәүләт Советы хезмәткәрләре катнашты.
●  28 февральдә ТР Дәүләт Советы Рәисе Фәрит Мөхәммәтшин җирле Совет утырышында бөгелмәлеләрне икътисад һәм социаль өлкәдәге күрсәткечләрне яхшыртырга чакырды. 

Дәүләт Советы Рәисе, Восточный бистәсендә төзелгән берничә гаилә фермасында булып, Бөгелмә районында авылда хезмәт активлыгын көчәйтү буенча эш барышы белән танышты. 

Бөгелмә районы башлыгы Илдус Касыймов муниципаль Совет утырышында белдергәнчә, кайбер уңышларга карамастан, әлегә район кайбер план күрсәткечләренә ирешә алмаган. 

Утырышта Фәрит Мөхәммәтшин бөгелмәлеләргә тәнкыйть сүзләрен җиткерде. Аның сүзләренчә, кече һәм урта бизнес предприятиеләренең район бюджетына керткән өлеше куанырлык түгел. Социаль өлкәдә дә җитешсезлекләр бар. Хәзерге көнгә кадәр районда торак шартларын яхшыртуга мохтаҗ 66 ветеранга яңа фатир бирелмәгән. 

Фәрит Мөхәммәтшин үз чыгышында район җитәкчелеген федераль һәм республика программаларында активрак катнашырга чакырды. Аның фикеренчә, Бөгелмә районы икътисад һәм социаль өлкәләрдәге  күрсәткечләрне яхшыртырга тиеш. 

Район Советы утырышында шулай ук ТР Дәүләт Советы Президиумы әгъзасы Лариса Малыхина, “Татнефть” ААҖ генераль директорының кадрлар һәм социаль үсеш буенча урынбасары Рөстәм Мөхәммәдиев, ТР Президенты аппараты һәм Дәүләт Советы хезмәткәрләре, башка рәсми затлар катнашты. 
●  29 февральдә җирле Совет утырышында Нурлат районының узган елгы уңышлары хакында сүз барды. Анда ТР Дәүләт Советы Рәисе Фәрит Мөхәммәтшин катнашты. 

Дәүләт Советы Рәисе, утырыш башланганчы, район башлыгы Наил Шәрәпов белән бергә берничә объектта булды. Биредә ветераннар һәм фронтовикларның тол хатыннары өчен яңа 18 фатирлы кирпеч йорт файдалануга тапшырылды. Фәрит Мөхәммәтшин фатир хуҗаларын өй туе белән котлады һәм йортны вакытында тапшыру өчен акчалата ярдәм иткән нефтьчеләргә һәм төзүчеләргә рәхмәт белдерде. Ул 87 яшьлек Сабира Әбҗәлимовада кунакта булды. 
Парламент җитәкчесе эш сәфәре программасы кысаларында Түбән Нурлат микрорайонында төзекләндерүдән соң ачылган “Бәләкәч” балалар бакчасында да булды. 
Нурлат районы башлыгы Наил Шәрәпов муниципаль Совет депутатлары алдында 2011 ел эш нәтиҗәләре буенча хисап тотты. Район икътисадын яктыртучы күрсәткечләр алдагы еллардан югарырак. Күп предприятиеләрнең күрсәткечләре яхшырган. Сәнәгать производствосы индексы 103 процент тәшкил иткән. Башкарылган эшләр һәм хезмәтләр, нурлатлылар җитештергән продукция 19,7 миллиард сум тәшкил иткән. 

Хисап утырышында РФ Дәүләт Думасында Татарстаннан депутат, районның элеккеге башлыгы Фатыйх Сибагатуллин чыгыш ясады. Ул декабрь сайлауларында ышаныч күрсәткәннәре өчен, якташларына рәхмәт белдерде һәм барлык вәгъдәләрне дә гамәлгә ашырачагына ышандырды. 
	
	           Дәүләт Советы комитетларында 


■  31 гыйнварда Дәүләт корылышы һәм җирле үзидарә комитеты утырышы узды. Анда “Татарстан Республикасының административ-территориаль төзелеше турында” Законга үзгәрешләр кертергә тәкъдим ителгән закон проекты каралды.

Әлеге закон проектын комитет рәисе Валентина Липужина һәм депутатлар Роберт Миңнуллин, Ислам Әхмәтҗанов, Николай Рыбушкин һәм Антон Сәйфетдинов эшләгән. 
Валентина Липужина сүзләренә караганда, гамәлдәге Законнан аермалы буларак, яңа эшләнгән документ киң даирә кешеләр өчен күпкә аңлаешлы һәм үтемле телдә язылган. 
Комитет утырышында шулай ук “Дәүләт һәм муниципаль хезмәтләр күрсәтүне оештыру хакында” Федераль законга үзгәрешләр кертү турында”, “Россия Федерациясе гражданнарының референдумда катнашуга хокук һәм сайлау хокукларының төп гарантияләре хакында” Федераль законның 10нчы статьясына үзгәрешләр кертү турында”, “Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары хакында” Федераль законга үзгәрешләр кертү турында” федераль закон проектлары каралды. Комитет әгъзалары парламент Президиумына федераль закон проектларын бертавыштан хупларга тәкъдим итте. Утырышта башка мәсьәләләр дә каралды.

■ “ТНВ-планета” телеканалы 2012 елның 1 июненнән эшләтеп җибәреләчәк. 7 февральдә бу хакта ТР Дәүләт Советының Мәдәният, фән, мәгариф һәм милли мәсьәләләр комитеты утырышында “Татарстан – яңа гасыр” каналы генераль директоры Илшат Әминов хәбәр итте. Яңа канал Россиядә һәм БДБ илләрендә яшәүче милләттәшләребезне берләштерү, татар халкына рухи ярдәм итү максатыннан оештырыла. 

Илшат Әминов, тапшырулар челтәре турында сөйләп, Россия төбәкләрендә һәм башка илләрдә гомер итүче кардәшләребезнең мәдәни, мәгърифәтчелек программаларына, әдәби тапшыруларга, татар телендәге концертларга, спектакльләргә өстенлек бирүләрен билгеләп үтте. Барлык теләк-тәкъдимнәрне исәпкә алып, “ТНВ-планета” каналы өч юнәлештә эшләячәк. Яңалыклар татар һәм рус телләрендә биреп барылачак. Балалар өчен блок татар телендә генә эшләячәк. Аның үзәгендә “Татарча сөйләшәм” программасы торачак дип көтелә. Музыка-сәнгать блогы кысаларында әдәби-драматик композицияләр, спектакльләр һәм концертлар күрсәтеләчәк. 

Депутатларның сорауларына җавап биреп, И.Әминов “Татарстан – яңа гасыр” һәм “ТНВ-планета” каналларының бергә эшләячәген, кайбер программаларның ике каналда да чыгачагын белдерде. Генераль директорның планнарында – яңа каналны “Россия Культура” каналы форматында эшләү. 

Утырышта шулай ук ТР Дәүләт Советы Рәисе урынбасары Римма Ратникова каналны татар телен камил белә торган кадрлар белән тәэмин итү мәсьәләсен күтәреп чыкты. 

Комитет рәисе Разил Вәлиев, фикер алышуларга нәтиҗә ясап, әлеге каналны бөтен татар милләтенең көтүен белдерде. “Әмма бу эшне “Татарстан – яңа гасыр”га гына кайтарып калдырырга ярамый”, - дип, ул депутатлар, әдипләр, җәмәгать эшлеклеләре белән берлектә координация советын оештырырга тәкъдим итте. Кадрлар белән бәйле мәсьәләләрне хәл итү зарурлыгын билгеләп үтте. 
Утырышта депутатлар шулай ук “Мәгариф турында” ТР Законына һәм “ТРда халыкка адреслы социаль ярдәм күрсәтү турында” ТР Законына үзгәрешләр кертү хакында” закон проектын карады, Евразиянең традицион сәнгать һәм спорт уеннарын үткәрү мөмкинлекләре турында фикер алышты. 

■  8 февральдә ТР Дәүләт Советының Икътисад, инвестицияләр һәм эшкуарлык комитетының чираттагы утырышы узды. Депутатлар “Татарстан Республикасы дәүләт милкен хосусыйлаштыру турында” республика Законына үзгәреш кертергә тәкъдим итүче закон проектын карады. Моның белән, гамәлдәге Законның 13 статьясына дәүләт милкен бәясен күрсәтмичә генә чыгарып сатканнан соң, сату-алу турындагы килешүне төзүнең вакытын төгәл билгеләү нисбәтеннән үзгәреш кертелә. 

“Дәүләт һәм муниципаль милекне хосусыйлаштыру турында” Федераль законның 5 статьясының 5 нче пункты буенча, дәүләт һәм муниципаль милекне шул рәвешле сатканнан соң, сату нәтиҗәләре турындагы протокол “Интернет” челтәренә урнаштырылып, 10 көн узгач кына сату-алу турындагы килешү төзелә ала. 

Утырышта депутатлар “РФ Торак кодексының 56 статьясына үзгәрешләр кертү турында” федераль закон проектын карады. Әлеге закон проекты бушлай җир кишәрлекләре бирелгән күп балалы гаиләләргә социаль ярдәм күрсәтү максатыннан эшләнгән. 

“РФ Торак кодексының 56 статьясына үзгәрешләр кертү турында” федераль закон проектын эшләүчеләр бушлай җир кишәрлеге бирелгән аз керемле, күп балалы гаиләләрнең муниципаль торак фондыннан социаль найм килешүе нигезендә торак алырга хокукы сакланырга тиеш, дип саный. 

“Бу закон проектын кабул итү аз керемле, күп балалы гаиләләрне социаль якларга мөмкинлек бирә”, - дип белдерде комитет рәисе Марат Галиев. 

Әлеге федераль закон проекты хакында фикер алышкач, ТР Дәүләт Советы депутатлары аны хуплады. 

■  ТР муниципаль берәмлекләре контроль-хисап органнарының аерым хезмәткәрләренең вазыйфалары муниципаль хезмәт вазыйфалары дип каралырга мөмкин. 8 февральдә  ТР Дәүләт Советының бюджет, салымнар һәм финанслар комитеты утырышында әлеге мәсьәләгә кагылышлы закон проекты хакында фикер алыштылар.
Комитет җитәкчесе Морат Гаделшин ачыклап узганча, “Татарстан Республикасы муниципаль берәмлекләре контроль-хисап органнары эшчәнлеге һәм аларны оештыруның аерым мәсьәләләре турында” закон проекты “Россия Федерациясе субъектлары һәм муниципаль берәмлекләрнең контроль-хисап органнары эшчәнлеге һәм аларны оештыруның гомуми принциплары турында”гы Федераль законда билгеләнгән вәкаләтләрне гамәлгә кертү максатыннан эшләнгән. 

Документ тарафыннан контроль-хисап органнары рәисләре, рәис урынбасарлары, аудитор вазыйфаларын муниципаль берәмлекнең норматив-хокукый актлары нигезендә муниципаль вазыйфа дип исәпләү мөмкинлеге карала. Комитет әгъзалары, әлеге закон проектын беренче укылышта карау һәм кабул итү өчен, ТР Дәүләт Советы утырышы көн тәртибенә кертергә тәкъдим итте. 

Утырышта катнашучылар шулай ук “Татарстан Республикасының аерым закон актларына үзгәрешләр кертү һәм Татарстан Республикасы закон чыгару актларының кайбер нигезләмәләренең үз көчен югалткан дип тану турында” закон проектын карады. 

Утырышта шулай ук Дәүләт Советы депутаты, ТР Һөнәр берлекләре федерациясе рәисе Татьяна Водопьянова тарафыннан тәкъдим ителгән “Оешмалар милкенә салым хакында” ТР Законының 3 статьясына үзгәрешләр кертү турында” закон проекты каралды. Комитет әгъзалары закон проектын Дәүләт Советы утырышында беренче укылышта карарга тәкъдим итте. 
■  8 февральдә Экология, табигатьтән файдалану һәм аграр мәсьәләләр комитеты утырышында Татарстан Республикасы Җир кодексы һәм “2008-2012 елларда Татарстан Республикасы авыл хуҗалыгы үсеше” программасы нигезләмәләрен тормышка ашыру буенча фикер алышу булды.

Депутатлар республиканың актуаль проблемаларына игътибар бирүче тармак министрлыклары вәкилләрен тыңлады. 

ТР Җир һәм милек мөнәсәбәтләре министрының беренче урынбасары Айрат Нуретдинов ТР Җир кодексының өч һәм аннан да күбрәк балалы гражданнарга бушлай җир кишәрлекләре бирү нигезләмәсен гамәлгә кертүнең барышы турындагы доклад белән чыкты. 

Татарстан Республикасы Авыл хуҗалыгы һәм азык-төлек министры урынбасары Николай Якушкин 2011 елда “2008-2012 елларда ТР авыл хуҗалыгы үсеше” республика максатчан программасын тормышка ашыру нәтиҗәләре һәм 2012 елга төп бурычлар турындагы мәгълүмат белән таныштыргач, республика авыл хуҗалыгы торышына анализ ясады. 
■  Татарстанда яман шеш авыруы белән чирләүче 70 меңгә якын (69 752) кеше (республиканың һәр 54 нче кешесе) исәптә тора. 2012 ел башына алынган бу мәгълүматлар белән 8 февральдә ТР Дәүләт Советының Социаль сәясәт комитетының Сәламәтлек саклау өлкәсендәге илкүләм өстенлекле проектны тормышка ашыруга күзәтчелек итүче комиссия белән берлектә узган утырышында Республика клиника онкология диспансеры баш табибы Рөстәм Хәсәнов таныштырды. 

Фикер алышуларга нәтиҗә ясап, депутатлар ТР Сәламәтлек саклау министрлыгына яман шеш авыруларын мөмкин кадәр иртәрәк ачыклау һәм нәтиҗәле дәвалау буенча чараларны тормышка ашыруга юнәлтелгән республикакүләм максатчан программа эшләү мәсьәләсен карарга киңәш итте. Шулай ук республика җирле үзидарә органнарына муниципаль районда онкология белән бәйле авыруларны кисәтү һәм ачыклауга юнәлтелгән программалар эшләү мөмкинлеге турында уйларга тәкъдим ителде. 

Утырышта республиканың “Татарстан Республикасында хезмәтне саклау турында” Законына кертелә торган үзгәрешләрне карадылар. 
■  2013 елда Казанда узачак Универсиада вакытында хокук тәртибен һәм җәмәгать иминлеген саклауга 23 меңнән артык полиция хезмәткәре һәм Россия ЭЭМ хәрбиләре җәлеп ителәчәк. Бу хакта 8 февральдә ТР Дәүләт Советының Законлылык һәм хокук тәртибе комитетының “Казан ярминкәсе”ндә узган күчмә утырышында ТР ЭЭМ полиция башлыгы урынбасары Фәргать Мөхәммәтҗанов белдерде. 

XXVII Бөтендөнья җәйге Универсиадасы чорында иминлекне тәэмин итү чаралары комитет утырышында каралган үзәк мәсьәлә булды. Утырыш  “Казан ярминкәсе”ндә ачылган Куркынычсызлык һәм элемтә форумы кысаларында узды. 

ТР буенча ЭЭМ тарафыннан 2013 елгы Универсиаданы әзерләү һәм үткәрү чорында иминлекне тәэмин итү буенча Концепция эшләнгән. Әлеге өлкәгә кагылышлы ведомствоара комплекслы план Федераль иминлек хезмәтенә килештерү өчен юлланган. Бу чорда иминлекне тәэмин итү буенча ЭЭМ ихтыяҗларын исәпкә алып, федераль казнадан өстәмә финанслар бүлү мәсьәләсе хәл ителә башлаган. Фәргать Мөхәммәтҗанов сүзләренә караганда, ярышларга әзерлек һәм аны уздыру чорында хокук тәртибен һәм җәмәгать куркынычсызлыгын тәэмин итү өчен, 2011-2013 елларда кирәкле сумма 3,5 млрд. сум тәшкил итә. 

Комитет рәисе урынбасары Рафил Ногманов, кагыйдәләрнең федераль дәрәҗәдә кабул ителүен көтеп тормыйча, республикада бу эшне тизләтергә кирәклеген әйтте. Аның белдерүенчә, әлеге кагыйдәләрне ТР Министрлар Кабинеты аша расларга кирәк. Ул бу эштә депутатларның ярдәм итәчәген ышандырды. 

Рафил Ногманов шулай ук Универсиада чорында иминлекне тәэмин итүдә Казан юбилеена әзерлек чорында тупланган тәҗрибәне кулланырга чакырды. Бу экстремистик характердагы хәвефләргә каршы көрәшкә дә кагыла. Республикага читтән килгән бомжлар мәсьәләсе дә актуаль булып кала. Казан шәһәре вәкилләре чишелешне Универсиада елына калдырмыйча, хәзердән үк эшне көчәйтергә кирәк дип саный. Сүз аларның Казанга килүен чикләү чаралары турында бара. 
	
	                       Дәүләт Советы утырышы


     16 февральдә  Татарстанның дүртенче чакырылыш Дәүләт Советының егерме алтынчы утырышы булып узды
Дәүләт Советы Президиумы сессиянең көн тәртибенә 28 мәсьәлә тәкъдим иткән иде. Алар арасында 12 ТР законы проекты, 12 федераль закон проекты бар. 

Парламент тарихында беренче тапкыр ТР буенча Эчке эшләр министры Әсгать Сәфәров полициянең 2011 елдагы эшчәнлеге турында хисап тотты. Ул “Хөкүмәт сәгате” форматында оештырылды. Депутатлар шулай ук ТР Үзәк сайлау комиссиясенең ТР Дәүләт Советына узган өстәмә сайлауларны әзерләү өчен бирелгән бюджет акчасы тотылышы хакындагы мәгълүматны тыңладылар. 

Парламентның профиль комитетлары рәисләре Морат Гаделшин һәм Шакир Яһудин өстәмә тәкъдимнәр белән чыкты. 
Нәтиҗәдә утырышның көн тәртибе 35 мәсьәлә белән расланды: 
1. Татарстан Республикасы җәмәгать судьясын сайлау турында. 
2. "Татарстан Республикасында шәһәр төзелеше эшчәнлеге турында" Татарстан Республикасы Законына үзгәрешләр кертү хакында" 4328-4 номерлы Татарстан Республикасы законы проекты турында (II укылыш). 
3. "Татарстан Республикасының административ-территориаль төзелеше турында" Татарстан Республикасы Законына үзгәрешләр кертү хакында" 1345-4 номерлы Татарстан Республикасы законы проекты турында (I укылыш). 
4. "Татарстан Республикасы җәмәгать судьялары турында" Татарстан Республикасы Законының 31 статьясындагы 2 һәм 10 пунктчаларының үз көчләрен югалтуын тану хакында" 2352-4 номерлы Татарстан Республикасы законы проекты турында (I укылыш). 

5. "Татарстан Республикасының аерым закон актларына үзгәрешләр кертү һәм Татарстан Республикасы закон актлары аерым нигезләмәләренең үз көчләрен югалтуын тану турында" 3350-4 номерлы Татарстан Республикасы законы проекты хакында (I укылыш). 

6. "Татарстан Республикасы муниципаль берәмлекләренең контроль-хисап органнарын оештыруның һәм аларның эшчәнлегенең аерым мәсьәләләре турында" 3351-4 номерлы Татарстан Республикасы законы проекты хакында (I укылыш). 

7. "Оешмалар мөлкәтенә салым турында" Татарстан Республикасы Законының 3 һәм 5 статьяларына үзгәрешләр кертү хакында" 3337-4 номерлы Татарстан Республикасы законы проекты турында (I укылыш). 
8. "Уен бизнесына салым ставкалары турында" 3356-4 номерлы Татарстан Республикасы законы проекты хакында (I укылыш). 

9. "Татарстан Республикасында дәүләт-хосусый партнерлык турында" Татарстан Республикасы Законының 7 һәм 9 статьяларына үзгәрешләр кертү хакында" 4343-4 номерлы Татарстан Республикасы законы проекты турында (I укылыш). 

10. "Татарстан Республикасы дәүләт мөлкәтен хосусыйлаштыру турында" Татарстан Республикасы Законының 13 статьясына үзгәреш кертү хакында" 4348-4 номерлы Татарстан Республикасы законы проекты турында (I укылыш). 
11. "Татарстан Республикасы Җир кодексына үзгәрешләр кертү хакында" 5355-4 номерлы Татарстан Республикасы законы проекты турында (I укылыш). 
12. "Татарстан Республикасында хезмәтне саклау турында" Татарстан Республикасы Законына үзгәрешләр кертү хакында" 6353-4 номерлы Татарстан Республикасы законы проекты турында (I укылыш). 
13. "Мәгариф турында" Татарстан Республикасы Законына һәм "Татарстан Республикасында халыкка адреслы социаль ярдәм турында" Татарстан Республикасы Законына үзгәрешләр кертү хакында" 7349-4 номерлы Татарстан Республикасы законы проекты турында (I укылыш). 
14. "Тоткарланган транспорт чараларын махсуслаштырылган урынга күчерү, аларны саклау, кире кайтару, күчергән һәм саклаган өчен чыгымнарны түләү тәртибе турында" 2330-4 номерлы Татарстан Республикасы законы проекты хакында. 

15. 2011 елда полиция эшчәнлеге турында Татарстан Республикасы буенча эчке эшләр министры Ә.Ә. Сәфәров хисабы. 

16. Татарстан Республикасы Хисап палатасына йөкләмә турында. 
17. 10 нчы Ямашев бермандатлы сайлау округы буенча Татарстан Республикасының дүртенче чакырылыш Дәүләт Советы депутатын өстәмә сайлаулар әзерләүгә һәм уздыруга бүлеп бирелгән Татарстан Республикасы бюджеты акчаларын тоту һәм кандидатларның сайлау фондларына акчалар керү һәм аларны тоту турында Татарстан Республикасы Үзәк сайлау комиссиясе хисабы хакында. 

18. "Сәяси репрессияләрдән реабилитацияләнгән корбаннарның хокукларын торгызу буенча республика комиссиясе турында" Татарстан Республикасы Дәүләт Советы карарының 1 пунктына үзгәрешләр кертү хакында. 
19. "Дәүләт һәм муниципаль хезмәтләр күрсәтүне оештыру турында" Федераль законга үзгәрешләр кертү хакында" 626051-5 номерлы федераль закон проекты турында (дәүләт һәм муниципаль хезмәтләр күрсәтү порталы аша гражданнарның АСОЗДдан ачык файдалана алуын оештыру хакында). 
20. "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 10 статьясына үзгәрешләр кертү хакында" 634363-5 номерлы федераль закон проекты турында (сайлаулар билгеләү турындагы мәгълүматны "Интернет" челтәрендә урнаштыру мәсьәләсе буенча). 
21. "Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында" Федераль законга үзгәрешләр кертү хакында" 8434-6 номерлы федераль закон проекты турында (гомуми тигез һәм турыдан-туры сайлау хокукы нигезендә Россия Федерациясе гражданнары тарафыннан Россия Федерациясе субъектының иң югары затын (Россия Федерациясе субъекты дәүләт хакимиятенең югары башкарма органы җитәкчесен) сайлау мәсьәләсе буенча). 

22. "Полиция турында" Федераль законның 54 статьясына үзгәрешләр кертү хакында" 560923-5 номерлы федераль закон проекты турында (Россия Федерациясеннән читкә административ куып чыгарылырга тиешле чит ил гражданнарын эчке эшләр органнарының махсус билгеләнгән урыннарында тоту буенча вазыйфаларны полиция тарафыннан үтәү срокларын озайту өлешендә). 
23. "Мәҗбүри тоту урыннарында кеше хокукларын тәэмин итүгә җәмәгать контроле һәм мәҗбүри тоту урыннарындагы затларга ярдәм итү турында" Федераль законга үзгәрешләр кертү хакында" 635211-5 номерлы федераль закон проекты турында (мәҗбүри тоту урыннарындагы затлар исемлегенә психиатрия стационарларында мәҗбүри дәваланудагы затларны һәм мәҗбүри тоту урыннарына психиатрия стационарларын өстәү өлешендә). 
24. "Административ хокук бозулар турында Россия Федерациясе кодексына үзгәрешләр кертү хакында" 3148-6 номерлы федераль закон проекты турында (ятим балаларның һәм ата-ана тәрбиясеннән мәхрүм калган балаларның хокукларын тәэмин итүгә җәмәгать контроле турындагы законнарны бозган өчен административ җаваплылык билгеләү өлешендә). 
25. "Россия Федерациясе Бюджет кодексының 78 статьясына үзгәреш кертү турында" 643885-5 номерлы федераль закон проекты хакында (чыгымнар барлыкка килгәнче үк аларны каплау максатларында, түләтелми һәм кире кайтарылмый торган нигездә субсидияләр бирү мөмкинлеге турында). 
26. "Россия Федерациясе Торак кодексының 56 статьясына үзгәреш кертү турында" 2738-6 номерлы федераль закон проекты хакында. 
27. "Россия Федерациясе Һава кодексына үзгәрешләр кертү турында" 575316-5 номерлы федераль закон проекты хакында (һава транспортыннан тоткарлыксыз файдалануга инвалидларның хокукларын тәэмин итү мәсьәләсе буенча). 

28. "Россия Федерациясе Хезмәт кодексының 261 статьясына үзгәрешләр кертү турында" 624247-5 номерлы федераль закон проекты хакында (инвалид бала тәрбияләүче ата-аналарны эш бирүче инициативасы белән эштән җибәрүне тыю хакында). 

29. "Чернобыль АЭСындагы һәлакәт аркасында радиация йогынтысына дучар булган гражданнарны социаль яклау турында" Россия Федерациясе Законының 14 статьясына һәм "Семипалатинск полигонында атом-төш сынаулары аркасында радиация йогынтысына дучар булган гражданнарга социаль гарантияләр турында" Федераль законның 2 статьясына үзгәрешләр кертү хакында" 7615-6 номерлы федераль закон проекты турында (торак фондының кемгә каравына бәйсез рәвештә, торак урын өчен түләү буенча ташламалар бирү өлешендә). 

30. "Ятим балаларның һәм ата-ана тәрбиясеннән мәхрүм калган балаларның хокукларын тәэмин итүгә җәмәгать контроле турында" 3138-6 номерлы федераль закон проекты хакында. 

31. "Административ хокук бозулар турында Россия Федерациясе кодексына үзгәреш кертү хакында" 621934-5 номерлы федераль закон проекты турында (территориаль диңгездә һәм Россия Федерациясенең эчке диңгез суларында чик буе режимын бозган өчен җаваплылыкны көчәйтү хакында). 
32. "Россия Федерациясенең аерым закон актларына үзгәрешләр кертү турында" 630880-5 номерлы федераль закон проекты хакында (транспорт чарасын бары тик яисә күбесенчә хәрәкәттәге реклама конструкциясе буларак кына файдаланган өчен аны тоткарлау мөмкинлеге турында). 
33. "Административ хокук бозулар турында Россия Федерациясе кодексына үзгәрешләр кертү хакында" 633315-5 номерлы федераль закон проекты турында (һөнәр берлекләренең аерым хокукларын бозган өчен административ җаваплылык билгеләү хакында). 

34. "Азартлы уеннар оештыру һәм үткәрү эшчәнлеген дәүләт тарафыннан җайга салу турында һәм Россия Федерациясенең кайбер закон актларына үзгәрешләр кертү хакында" Федераль законга үзгәреш кертү турында" 637987-5 номерлы федераль закон проекты хакында (азартлы уеннар оештыру һәм үткәрү эшчәнлеген дәүләт тарафыннан җайга салу турындагы законнарны бозган өчен җаваплылык билгеләү хакында). 

35. Төрлесеннән. 
Утырышны ТР Дәүләт Советы Рәисе Фәрит Мөхәммәтшин алып барды. Сессия эшендә ТР Президенты Рөстәм Миңнеханов, ТР Дәүләт Киңәшчесе Минтимер Шәймиев, республика Хөкүмәте әгъзалары катнашты. 
ТР Дәүләт Советының 26 нчы утырышында “Татарстан Республикасының административ-территориаль төзелеше турында” ТР Законына үзгәрешләр кертү турында тәкъдим ителгән закон проекты каралып, беренче укылышында кабул ителде.

Татарстан Республикасы муниципаль берәмлекләренең контроль-хисап органнарының аерым хезмәткәрләре вазыйфалары муниципаль хезмәт вазыйфаларына кертелергә мөмкин. Моңа кагылышлы закон проекты турында Дәүләт Советы утырышында фикер алыштылар. 
Депутатлар, Дәүләт Советы депутаты, ТР Һөнәр берлекләре федерациясе рәисе Татьяна Водопьянова тарафыннан тәкъдим ителгән “Оешмалар милкенә салым хакында” ТР Законының 3 статьясына үзгәрешләр кертү турында” закон проектын карап, аны өч укылышта тулаем кабул итте. 

Татарстан депутатлары “Уен бизнесына салым ставкалары турында” ТР законы проектын тулаем кабул итте. 

“Татарстан Республикасы дәүләт милкен хосусыйлаштыру турында” республика Законына үзгәреш кертергә тәкъдим итүче закон проекты өч укылышта тулаем кабул ителде.

Татарстан депутатлары Татарстан Республикасы Җир кодексына кабат үзгәрешләр кертте. Моның белән бәйле закон проекты беренче укылышта кабул ителде. 

ТР Дәүләт Советының 26 нчы утырышында депутатлар ТР Хисап палатасына 2012 елның өченче кварталында тормышка ашырылырга тиешле эшләр нисбәтеннән йөкләмә бирде. 

Утырышта ТР буенча Эчке эшләр министры Әсгать Сәфәров, федераль законнардагы яңа нормалар нигезендә, сессиядә Татарстан депутатлары каршында хисап тотты. Ул Татарстан Республикасының криминаль хәл торышы буенча илебездәге имин, тыныч һәм тотрыклы төбәкләреннән берсе булуын билгеләп үтте. 

Министр белдергәнчә, 2011 ел нәтиҗәләре буенча республикада кылынган җинаятьләр 100 мең кешегә 1,5 мең туры килгән. Узган елда Татарстан территориясендә 55 мең 318 җинаять теркәлгән. Бу 2010 ел белән чагыштырганда – 3,4 меңгә азрак. 

Хисап чорында хокук саклау органнары тарафыннан 28 мең 486 җинаять ачылган, шуның 6 мең 869ы авыр һәм бик авыр категориясенә керә. 
Гомуми структурада үлемгә китергән җинаятьләрнең кимүе (178 очрактан 160ка кадәр) күзгә ташлана. 

Министр шулай ук халыкның хокук саклау органнарына карата ышанычның үсүен билгеләп үтте. Ә. Сәфәров хәбәр иткәнчә, 2011 елның декабрь аенда “Татар-информ” мәгълүмат агентлыгы тарафыннан республиканың эчке эшләр органнары эшчәнлеге турында бәйсез тикшерү үткәрелгән. Реформалар башланганда татарстанлыларның 24 проценты полиция эшчәнлегендә уңай үзгәрешләр тойган, бүгенге көндә исә мондыйларның саны - 36 процент. Җинаятьчеләр тарафыннан куркыныч янаганда полициягә мөрәҗәгать итүчеләр 16 процентка арткан. 
Аннан соң депутатлар министрга үзләрен кызыксындырган сорауларга җавап бирде. Сораулар яшьләрне законсыз уен бизнесы белән көрәшкә тартуга, мобиль телефон элемтәсе өлкәсендәге мошенниклыкка, сайлау кампаниясендә катнашуга кагылышлы иде. 

ТР Дәүләт Советы Рәисе Фәрит Мөхәммәтшин билгеләп үткәнчә, хокук саклау органнарының эше арта гына бара – алда Универсиада көтә. Ул Татарстанда җәмәгать тәртибен һәм иминлекне саклауда зур көч сорый.
Парламент холлында ТР буенча Эчке эшләр министрлыгы органнары эшчәнлегендә кулланыла торган техник чаралар куелган махсус күргәзмә оештырылган иде. 
	
	                  Депутат берләшмәләрендә


     ▓  20 гыйнварда Татарстан парламентының “Бердәм Россия” фракциясе каршындагы “Мәрхәмәт” берләшмәсе үзенең быелгы беренче утырышын уздырды. Хатын-кыз депутатлар республикадагы балалар йортларының торышы турындагы сорауны карадылар һәм 2012 елга эш планын расладылар.

     Утырышта катнашучыларны балалар йортларының җиһазландырылуы һәм капиталь ремонтлануы турындагы мәгълүмат белән ТР Мәгариф һәм фән министры урынбасары Айрат Зиннуров таныштырды. 

     Утырышта әйтелгәнчә, учреждениеләрне ремонтлау һәм җиһазландыру өчен 50 млн. сумнан артык акча кирәк. “Мәрхәмәт” берләшмәсе әгъзалары ремонт-торгызу эшләрен хәл итүне игътибар үзәгенә алырга булдылар һәм таләп ителгән күләмдә финанслауга ирешүне төп бурыч итеп куйдылар. Депутатлар тәрбиягә бала алган гаиләләрнең проблемалары турында “түгәрәк өстәл” уздыруны, балаларның һәм яшьләрнең җәйге ялын оештыруны тикшерүне һәм башка сорауларны еллык эш планына керттеләр.
 ▓  15 февральдә “Бердәм Россия” партиясе фракциясе каршындагы Эксперт советы һәм “Бердәм Россия” партиясенең Татарстан төбәк бүлеге Президиумы каршындагы торак-коммуналь хуҗалыгы өлкәсендә хезмәт күрсәтүне мониторинглау һәм тариф сәясәте буенча эшче төркеменең берләштерелгән утырышы үткәрелде. 
Эксперт советы җитәкчесе Марат Хәйруллин, караласы 3 төп мәсьәләгә ишарәләп, гражданнарның үз милекләре белән идарә итүдә сүлпән булуын, хокукый мәсьәләләрне белмәвен билгеләп үтте. Шуңа күрә торак-коммуналь өлкәне, гомумән, тарифлар һәм дару препаратларына бәяләр формалашуны күзәтчелектә тотарга кирәклеген белдерде һәм уртак эшчәнлек планын кабул итү зарурлыгын искәртте. 

Утырышта ТР Төзелеш, архитектура һәм торак-коммуналь хуҗалык министры урынбасары Алексей Фролов быел гыйнвар өчен торак-коммуналь хезмәтләр өчен түләү тарифлары, ТР Сәламәтлек саклау министры урынбасары Фәридә Яркәева дару препаратларына бәяләр мәсьәләләре буенча чыгыш ясады. 

А.Фролов игълан иткәнчә, былтыр декабрь аена торак-коммуналь хезмәтләр күрсәткән өчен түләүләргә мониторинг ясалган, быел исә, ай саен шундый мәгълүматлар теркәлә барып, ел дәвамында мониторингланачак, ул эш автомат режимга күчереләчәк. 
“Торак-коммуналь хезмәтләргә бәяләр быел 1 июльдән һәм 1 сентябрьдан артачак, әмма халык гыйнвар счет-фактураларында артык сумма күреп аптырашта калмасын иде. Ул гомумйорт хисап приборларыннан күрсәткечләрне, ел ахырында язып алып, түләү суммасына кертү белән бәйле. Моннан тыш, кайбер муниципаль берәмлекләрдә канализация челтәрләре барлыкка килде, душлар көйләп куйдылар, гыйнварда эш көннәре аз булганга, су, электр энергиясе дә күбрәк сарыф ителде”, - дип аңлатты министр урынбасары. 

▓ 16 февральдә дүртенче чакырылыш ТР Дәүләт Советының  егерме алтынчы утырышы алдыннан “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды. Аны “Бердәм Россия” партиясенең республика парламентындагы фракциясе җитәкчесе Александр Гусев алып барды. 

Депутатларның РФ Президентын сайлау буенча кампаниядә катнашу мәсьәләсе турында ТР Дәүләт Советы Рәисе урынбасары, “Бердәм Россия” партиясенең Татарстан төбәк бүлеге сәяси советы Секретаре урынбасары Римма Ратникова сөйләде. Ул коллегаларын сайлау округларында һәм хезмәт коллективларында узачак сайлау алды очрашуларына аеруча игътибар бирергә чакырды. 
2012 елда “Бердәм Россия” партиясенең төп эшчәнлек юнәлешләре  һәм Татарстан парламентындагы депутат фракциясе бурычлары белән “Бердәм Россия” партиясенең Татарстан төбәк бүлеге башкарма комитеты җитәкчесе Виктор Бударин таныштырды. 
Шулай ук утырышта депутат Рафаил Хәкимовны “Бердәм Россия” фракциясенә кертү турында карар кабул ителде. 
▓  16 февральдә КПРФ партиясенең ТР Дәүләт Советындагы фракциясе утырышы узды. Коммунист депутатлар ТР Дәүләт Советы Президиумы көн тәртибенә керткән мәсьәләләр турында фикер алышты. 

Депутатлар фракция җитәкчесе Хафиз Миргалимовның март аена планлаштырылган “түгәрәк өстәл” утырышына, торак-коммуналь хуҗалык проблемаларына багышланган матбугат очрашуына әзерлек турындагы мәгълүматын тыңлады. Ә февраль ахырында КПРФ партиясенең Татарстан төбәк бүлеге инициативасы белән, танылган политологлар Вардан Багдасарян һәм Степан Сулакшинның монографиясен тәкъдим итәргә җыеналар.  
Фракция Россия Президентын сайлау кампаниясе торышы һәм республикадагы сәяси вәзгыять турында фикер алышты. Шулай ук партия вәкилләренең республика район советларының хисап сессияләрендә катнашуына кагылышлы тәфсилле мәгълүмат тыңланды. 

Фракция җитәкчесе коллегаларын сәяси активлыкны көчәйтергә чакырды. 
▓ 17 февраль көнне КПРФның ТР Дәүләт Советындагы фракциясе республика мәгълүмат чаралары вәкилләре өчен “Торак-коммуналь хуҗалык проблемалары: КПРФ фракциясе карашы” дигән темага матбугат очрашуы оештырды. Журналистлар каршында Дәүләт Советы һәм Казан шәһәр Думасы депутатлары чыгыш ясады.

Фракция җитәкчесе Хафиз Миргалимов Казандагы берничә идарәче компанияне тикшерү нәтиҗәләре, әлеге өлкәдә бәяләр сәясәтенең Россия төбәкләрендәге һәм Татарстан районнарындагы торышын чагыштыру белән башлап,  партиянең торак-коммуналь хуҗалык проблемаларына карата позициясен билгеләп үтте. “Торак-коммуналь хезмәтләр өчен түләүгә, - диде ул, - гаилә чыгымнарының 10 проценттан артыгы китмәскә тиеш. Бу – безнең максат”. 

КПРФның Казан шәһәр Думасындагы фракциясе җитәкчесе Илгизәр Вәлиев шәһәрдәге ТКХ предприятиеләренең башбаштаклыгы нәтиҗәсендә туып тора торган проблемалар турында сөйләде. Россия Президентлыгына кандидат Геннадий Зюгановның ышанычлысы Эдуард Мадиров, аның сүзләрен раслап, матбугат очрашуында катнашучыларны КПРФ җитәкчелегенең торак-коммуналь бәяләр буенча позициясе белән таныштырды. Ә Дәүләт Советы депутаты Валентин Кострин партиянең бу өлкәдәге гаделсезлек белән президент сайлауларыннан соң да көрәшәчәгенә ышануын белдерде.
	
	           2011 елда гражданнарның ТР    Дәүләт Советына мөрәҗәгатьләре            турында мәгълүмат 



Җәмгыятьнең прогрессив үсеше өчен дәүләткә ышаныч дәрәҗәсен күтәрмичә мөмкин түгел. Шул ук вакытта әлеге ышанычны арттыруның мөһим шарты булып гражданнарның хокукларын тормышка ашыру һәм яклау механизмнарын камилләштерү тора. Бу эштә иң мөһим механизмнарның берсе булып “кире элемтә механизмы”, ягъни гражданнарның дәүләт хакимияте органнарына мөрәҗәгать итүе тора.

Гражданнарның мөрәҗәгатьләрен карау юлы рәвешендә халык белән “кире элемтә”не саклау – ТР Дәүләт Советы тарафыннан алып барылган хәбәрдарлык һәм мәгълүмати ачыклык сәясәтен тормышка ашыру кысаларындагы иң мөһим юнәлешләрнең берсе. 

ТР Дәүләт Советында гражданнарның мөрәҗәгатьләрен карау буенча эш Россия Федерациясе Конституциясен һәм Татарстан Республикасы Конституциясен, 2006 елның 2 нче маенда кабул ителгән “Россия Федерациясе гражданнары мөрәҗәгатьләрен карау тәртибе турында” Федераль законны  һәм 2003 елның 12 маенда кабул ителгән “Татарстан Республикасында  гражданнарның мөрәҗәгатьләре турында” һәм Дәүләт Советы Аппаратының эчке норматив хокукый актларын үтәү нигезендә алып барыла.

2011 елда Дәүләт Советы Аппаратының Гражданнарның мөрәҗәгатьләре белән эшләү бүлегендә теркәлгән корреспонденцияләр саны 5935кә җитте. Бу, 2010 ел белән чагыштырганда, 33 процентка артыграк. Шуның 2713е җитәкчелеккә һәм парламент комитетларына адресланган, 2089ы – гражданнарның мөрәҗәгатьләрен карау буенча язышу буенча документлар. Гражданнарның мөрәҗәгатьләре буенча җибәрелгән документлар саны – 1133. 

Мөрәҗәгатьләрнең 1200е электрон элемтә каналлары аша килде. Гражданнарның мөрәҗәгатьләре белән эшләү бүлегендә 550 кеше кабул ителде. Коллектив мөрәҗәгатьләр 156 булды. 

Дәүләт Советы Рәисе Ф.Х.Мөхәммәтшин тарафыннан  - 1035 мөрәҗәгать һәм аларга 272 җавап (2010 елда – 941 мөрәҗәгать), парламент башлыгы урынбасары А.П.Гусев тарафыннан - 407 мөрәҗәгать һәм аларга 184 җавап (2010 елда - 462 мөрәҗәгать), Дәүләт Советы Рәисе урынбасары Р.А.Ратникова тарафыннан – 278 мөрәҗәгать һәм алар буенча 54 җавап (2010 елда – 290 мөрәҗәгать), Дәүләт Советы Секретаре Л.Н. Маврина  тарафыннан 194 мөрәҗәгать һәм алар буенча 30 җавап (2010 елда – 74 мөрәҗәгать) каралды. 

Гражданнарның мөрәҗәгатьләре белән эшләү бүлегендә парламент комитетларына адресланган 1571 документ (799 мөрәҗәгать һәм алар буенча язышудагы 772 документ) теркәлде. 

Мөрәҗәгатьләрнең күпчелеге – Казан шәһәреннән (53 процент), Яр Чаллыдан килгән мөрәҗәгатьләр – 6,2 процент, республика әһәмиятендәге башка шәһәрләрдән – 1,73 процент, муниципаль районнардан – 19,6 процент, Россиянең башка шәһәрләреннән һәм чит илләрдән – 2,17 процент. 
 Гражданнарның мөрәҗәгатьләрен тематик анализлау күрсәткәнчә, республика халкы өчен традицион рәвештә актуаль булып торак мәсьәләсе тора. Бу проблема 389 мөрәҗәгатьтә (15 процент) күтәрелә. Торак фондының тузганлыгы, йортларның авария хәлендә булуы, фатирларга бәя югары булу сәбәпле, торак шартларын яхшырта алмау, кайбер торак программаларын җитәрлек финансламау ташламалы шартларда яки бушлай торак алуга булган хокукларны тормышка ашырудагы каршылыклар – гражданнарның торакка булган хокукларын тормышка ашыруда очраган кыенлыклар. Мөрәҗәгатьләр арасында җирле үзидарә органнары тарафыннан торак алу чиратыннан сәбәпсез төшереп калдыруга зарланганнары да, еллар буе чиратта торучы хәрбиләр, инвалидлар, күп балалы гаиләләр, ятимнәр, янгында йорт-җирсез калучылар да бар. 
 “Иҗтимагый-сәяси вәзгыять һәм законнарны камилләштерү мәсьәләләре” бүлегенә парламент җитәкчелеге тарафыннан каралган 356 мөрәҗәгать (барлык мөрәҗәгатьләрнең 13,7 проценты) кертелгән. Күп тәкъдимнәр парламентта күп балалы гаиләләргә бушлай җир кишәрлекләре бирү турында закон проектын караганда кертелгән. Күп балалы гаиләләрнең җир кишәрлекләренә булган хокукын законнар белән раслау буенча инициативалар парламент комитетлары тарафыннан уздырылган эшче киңәшмәләр һәм “түгәрәк өстәл” утырышлары вакытында фикер алышуга чыгарылды. Аларның иң  конструктивлары 2011 елның 18 ноябрендә кабул ителгән “Татарстан Республикасы Җир кодексына үзгәрешләр кертү турында” ТР Законында чагылыш тапкан. 

Гражданнарның законнарны камилләштерү буенча инициативаларына һәм тәкъдимнәренә кагылышлы мөрәҗәгатьләргә килгәндә, составында кодеин булган даруларны сатуны чикләү турында закон кабул итәргә (дезоморфин наркоманиясен кисәтергә) чакырып, коллектив мөрәҗәгатьләр юллауны да әйтергә кирәк. 
“Халык тавышына” җавап итеп республика парламентарийлары тарафыннан “Татарстан Республикасының аерым закон актларына үзгәрешләр кертү турында” Закон кабул ителде. Ул норматив хокукый актлар тарафыннан билгеләнгән, составында аз күләмдә наркотик чаралар булган даруларны, психотроп чараларны һәм аларның  прекурсорларын яздырып бирү, җибәрү һәм исәпкә алу буенча таләпләрне бозган өчен җаваплылыкка тартуны күз алдында тота. 
Торак-коммуналь хезмәтләр темасы татарстанлыларның күбесе өчен актуаль булып кала. Бу тармактагы проблемалар гражданнардан кергән 312 мөрәҗәгатьтә (12 процент) чагылыш тапкан. Кешеләр күп фатирлы йортлар белән идарә итү сыйфатыннан канәгать түгел. Аларның дәгъвалары электр энергиясе, кайнар һәм салкын су буенча, газ белән бәйле җиһазларны, йорт яны территорияләрен карап тоткан өчен түләүләрнең югары булуына, подъездларның һәм ишегалдыларының тиешле дәрәҗәдә тотылмавына кагылышлы. 
Билгеле булганча, татарстанлыларның торак-коммуналь хезмәтләргә тарифларның югары булуга дәгъвалары 2010 елда ук Торак-коммуналь хезмәтләрне кулланучыларның хокукларын һәм законлы мәнфәгатьләрен яклау буенча ведомствоара комиссия төзелүгә нигез булды.  
Парламентарийлар, башкарма һәм муниципаль хакимият органнары, җәмәгатьчелек вәкилләренең бергәләп тырышып эшләве нәтиҗәсендә хисап елында идарә компанияләре эшчәнлеген җайга салучы һәм торак-коммуналь хуҗалык өлкәсендә “уен кагыйдәләрен” билгеләүче “Гражданнарның торак хокукларын яклауны тәэмин итү турында” ТР Законы, шулай ук  ТР Министрлар Кабинеты, торак күзәтчелеге һәм дәүләт хакимиятенең башкарма органнары вәкаләтләрен чикләүче  законнар кабул ителде.  
Шул ук вакытта торак-коммуналь хуҗалык өлкәсендәге проблемаларның күпмедер дәрәҗәдә гражданнарның РФ Торак кодексының 156 статьясы тарафыннан каралган үз хокукларын тормышка ашырырга бик атлыгып тормавы белән  бәйле булуын билгеләп үтәргә кирәк. Аның буенча күп фатирлы йортта торакны тоткан һәм ремонтлаган өчен түләү күләме милекчеләрнең гомуми җыелышында билгеләнә. Гражданнарның мөрәҗәгатьләре белән эшләү бүлегендә булган очрашулардан соң шушы фикергә киленгән.  
Бу тематика буенча мөрәҗәгатьләрнең бер өлеше кышын җылылык белән тәэмин итүне оештыру проблемалары белән бәйле. Парламент җитәкчелегенең бу мәсьәләгә үз вакытында катышуы һәм үз контролендә тотуы Казанның “Уютный дом” идарә компаниясенә караган берничә торак йортны җылылык белән тәэмин итүне хәл итәргә мөмкинлек бирде. 
Торак пунктларны төзекләндерү мәсьәләләре күтәрелгән мөрәҗәгатьләр саны да артты. Ел дәвамында Казанның “Азино” микрорайонында, Идел буе һәм Вахитов районнарында балалар мәйданчыкларын юкка чыгаруга кагылышлы коллектив мөрәҗәгатьләр керде. Мәсәлән, Ю.Фучик һәм Җиңү Проспекты урамнарында урнашкан йортларда яшәүчеләр парламентка балалар мәйданчыгы урынында торак комплексы төзелү уңаеннан мөрәҗәгать итте һәм балалар мәйданчыгын бетермәүне сорады. Әмма мөрәҗәгатьне карау барышында бу участоктагы торак комплексы төзелешенә бирелгән рөхсәтнең законлы булуы ачыкланды. 
2011 елда килгән мөрәҗәгатьләрнең күп өлеше законлылык һәм хокук тәртибен саклауга кагылышлы мәсьәләләр белән бәйле – 253 мөрәҗәгать (9,7 процент). Гражданнар хокук саклау органнарының хокук бозуларны карау буенча чара күрмәвенә, тынлык турындагы законның үтәлмәвенә зарлана, алар шулай ук суд карарларыннан риза түгел. Мондый очракларда, кагыйдә буларак, гражданнарга аңлатмалар һәм консультацияләр бирелде, кирәк дип табылган очракта мөрәҗәгатьләр компетентлы органнарга юлланды. 
Халыкны социаль тәэмин итү һәм социаль яклау проблемалары 181 мөрәҗәгатьтә (барлык мөрәҗәгатьләрнең 7 проценты) күтәрелгән. Еш кына кешеләр материаль ярдәм күрсәтүне сорап мөрәҗәгать итә. Хисап чорында мондый мөрәҗәгатьләрнең саны кырык бишкә җитте. Материаль һәм финанс ярдәменең парламент вазыйфасына кермәвен истә тотып, мөрәҗәгать итүчеләргә аңлатмалар бирелде. Кайбер очракларда аларның мөрәҗәгатьләре компетентлы органнарга җибәрелде. 

Мәгариф өлкәсендәге мөрәҗәгатьләрнең күпчелеге (барлыгы 173 мөрәҗәгать - 6,6 процент) балаларны мәктәпкәчә белем һәм тәрбия учреждениеләренә урнаштыруга кагылышлы (22 мөрәҗәгать). Балалар бакчаларына электрон чират кертелү белән, кешеләр аерым очракларда кеше факторы белән бәйле мәсьәләләрне карау мөмкинлеге калмауга зарлана. 

Ел дәвамында авыл мәктәпләрен ябу һәм үзгәртеп кору турында хатлар килү дәвам итте. Күпчелек мөрәҗәгатьләр астына укытучылар, балаларның ата-аналары, авылдашлары кул куйган. 
Авыл мәктәпләрен ябу һәм аларның статусын үзгәртү турындагы хатлар шулай ук Яшел Үзән, Әгерҗе, Әлмәт, Теләче, Түбән Кама, Зәй, Яңа Чишмә, Спас, Арча муниципаль районнарыннан килде. 
Хезмәт һәм хезмәт хакы мәсьәләләре буенча мөрәҗәгатьләрнең (140 мөрәҗәгать -  5,3 процент) күпчелек өлешен гражданнарның эшкә урнашуда ярдәм итүне сораган, предприятиеләр һәм оешмалар җитәкчеләреннән зарланган, аз хезмәт алып эшләү яки хезмәт хакын вакытында түләмәү белән бәйлеләре алып тора. 
Төзелеш һәм архитектура мәсьәләләренә 94 мөрәҗәгать (3,6 процент) карый. Торак төзүдә өлешләп катнашып алданганнар саны да кимеми (19 мөрәҗәгать). “Наш дом” торак милекчеләре ширкәте әгъзалары – Казанның Гаврилов урамындагы торак йортны өлешләп төзүдә катнашучыларның мөрәҗәгатен карау нәтиҗәләре буенча, профиль министрлык һәм ТР Президенты карамагындагы Дәүләт торак фонды тарафыннан гражданнарга проблеманы хәл итү юллары тәкъдим ителде. Парламент җитәкчелеге резолюциясе буенча Казанның Карбышев, Некрасов, Адоратский урамнарындагы, Яр Чаллыдагы һәм Әлмәттәге йортларны төзеп бетерү белән бәйле тикшерүләр үткәрелде. 
Сәламәтлек саклау мәсьәләләре 67 мөрәҗәгатьтә (2,6 процент) күтәрелде. Кешеләр еш кына стационарда тикшеренү үтү һәм дәвалану, дарулар белән тәэмин итүне сорап мөрәҗәгать итә. 

Транспортта хезмәт күрсәтү проблемалары 32 мөрәҗәгатьтә (1,23 процент) чагылыш тапкан иде. Алар арасында - гражданнарның ТР Министрлар Кабинетының социаль бердәм юлда йөрү билеты буенча транспортта йөрүнең санын чикләү белән бәйле Карары  кабул ителүгә кагылышлы дәгъвалары (2011 нче елның 19 декабрендә 1018 нче карары). ТР Президенты Рөстәм Миңнеханов йөкләмәсе буенча әлеге карарны гамәлдән чыгару турында 2012 елның 13 гыйнваренда кабул ителгән карар социаль киеренкелекне сизелерлек йомшартырга мөмкинлек бирде. 

Парламент җитәкчелегенә, күрсәткән ярдәме өчен рәхмәт белдереп, утыздан артык кеше мөрәҗәгать иткән. Бу - инвалидлар өчен бушлай сопрт дәресләре оештыруда, авылларны төзекләндерүдә, балаларны дәвалауда килеп чыккан проблемаларны хәл итүдә булышлык күрсәткән өчен рәхмәт хатлары. Ә Емельянова В.П. 1945 елның 2 маенда Чехиянең Брно шәһәрен азат иткәндә һәлак булган һәм 1946 елның гыйнваренда күчереп күмелгән  әтисе Шкулев Петр Сергеевичның каберен зыярат итүдә ярдәм күрсәткән өчен рәхмәт белдерә. Емельянова В.П. парламент башлыгы Ф.Х.Мөхәммәтшинга әтисенең күмелгән урынын ачыклауны һәм анда барырга булышлык итүне сорап, 2011 елның мартында мөрәҗәгать итте. Дәүләт Советы Рәисе йөкләмәсе буенча бик зур эш башкарылды, ә Емельянова В.П. күптәнге хыялын тормышка ашырды. 
 2011 елда Дәүләт Советы җитәкчелеге республика районнарына күпсанлы эшлекле сәфәрләргә чыкты. Анда гражданнар, җәмәгать оешмалары әгъзалары һәм предприятиеләр коллективлары белән очрашты. Аерым алганда,  парламент башлыгы Ф.Х.Мөхәммәтшин ел дәвамында 24 районда булды, аларда сайлаучылар белән очрашулар каралган иде. Очрашуларда ишетелгән мөрәҗәгатьләр һәм дәгъваларны контрольгә кую аларны кичектергесез хәл итәргә мөмкинлек бирде. 

Җирле үзидарә органнары, министрлык һәм ведомстволар вәкилләре белән очрашу вакытында Ф.Х.Мөхәммәтшин тарафыннан гражданнарның мөрәҗәгатьләрен үз вакытында карау мәсьәләсендә урыннардагы хакимиятләр һәм компетентлы ведомстволарның җаваплылыгын арттыруның мөһимлеге билгеләп үтелде. 
 Дәүләт Советы Рәисе мөрәҗәгатьләрне карау срокларын өзмәү, башкаручыларга таләпчәнлекне арттыру һәм мөрәҗәгатьләрне карау һәм барлык вазыйфаи затларның җаваплар әзерләү срокларын үтәүгә җаваплылыгын көчәйтү буенча чаралар күрү зарурлыгын белдерде. 
Хисап чорында  Дәүләт Советы җитәкчелеге тарафыннан 1112 (2010 елда – 631) мөрәҗәгать контрольдә тотылды. Шуның 263ен уңай хәл итәргә мөмкин булды. 
 Парламентның гражданнар мөрәҗәгатьләре белән эшен анализлау урыннарда гражданнарның гозерләрен игътибарлап тыңлаган, муниципаль дәрәҗәдәге түрәләрнең аерым бер кеше проблемасына карата игътибарлы булган һәм муниципаль хакимият органнарында гражданнарның мөрәҗәгатьләрен карау турында законнарның таләпләрен үтәгән  очракта, республика дәүләт хакимияте органнарына, шул исәптән, Дәүләт Советына килгән мөрәҗәгатьләр саны берникадәр кимрәк булыр иде.
Шул ук вакытта парламент эшчәнлеген мәгълүмати яктан нәкъ менә хакимиятнең закон чыгару һәм вәкиллекле органы буларак актив яктырту (массакүләм мәгълүмат чараларында мәгълүмат урнаштыру, Дәүләт Советы рәсми сайтының «Интернет кабул итү бүлмәсе» бүлеген яңарту), парламентарийларның халык белән даими очрашуларының хисап чорындагы мөрәҗәгатьләрнең берникадәр кимүенә китерүен билгеләп үтәргә кирәк.
Гражданнарның мөрәҗәгатьләре белән эшләүне оештыруның дәрәҗәсен күтәрүгә тулысынча «Электрон Татарстан» автоматлаштырылган системасында эшләүгә күчкән оешмалар һәм ведомстволарның саны артуы сизелерлек йогынты ясады. «Электрон парламент»ка күчү эш сыйфатын сизелерлек арттырды, документларны теркәү процедурасын тәртипкә салырга, мөрәҗәгатьләрне карауны контрольдә тоту буенча эшне гадиләштерергә мөмкинлек бирде. 
Гражданнарның мөрәҗәгатьләре институтының роле бик зур. Чөнки гражданның мөрәҗәгате – бу аның ил белән идарә итүгә катнашуга  Конституция тарафыннан билгеләнгән хокукларын тормышка ашыруның һәм халык фикерен белдерүнең бер формасы. 
«Кире элемтә» - ул халыкның дәүләт хакимияте тарафыннан кабул ителгән карарларга карата мөнәсәбәтен белдерү чарасы. Мөрәҗәгатьләрдә күтәрелгән проблемаларга карата игътибарлы булганда, хакимият хәзерге җәмгыятьтәге үзгәрешләрне, кешеләрнең кәефләрен тизрәк күзәтеп өлгерәчәк. Бу аңа нәтиҗәлерәк эшләргә мөмкинлек бирәчәк. 
2011 елда ТР Дәүләт Советына гражданнардан килгән мөрәҗәгатьләрнең эчтәлеге һәм саны турында мәгълүмат (2010 ел белән чагыштырып бирелә)
	
	               Тема
	2010 ел
	2011 ел

	01.
	Финанс мәсьәләләре 
	51
	45

	02.
	Икътисади реформа һәм хосусыйлаштыру 
	27
	37

	03.
	Сәнәгать мәсьәләләре
	12
	23

	04.
	Төзелеш һәм архитектура  мәсьәләләре
	95
	94

	05.
	Транспорт мәсьәләләре
	13
	32

	06.
	Элемтә мәсьәләләре
	3
	10

	07.
	Хезмәт һәм мәшгульлек мәсьәләләре 
	177
	140

	08.
	Авыл хуҗалыгы тармагы 
	91
	99

	09.
	Экология 
	42
	35

	10.
	Торак мәсьәләләре
	        463
	389

	11.
	Коммуналь-көнкүреш хезмәте күрсәтү
	320
	312

	12.
	Халыкны социаль тәэмин итү һәм социаль яклау
	229
	181

	13.
	Фән, мәдәният, мәгълүмат
	187
	162

	14.
	Мәгариф
	102
	173

	15.
	Сәламәтлек саклау мәсьәләләре
	77
	67

	16.
	Сәүдә һәм сатып алучыларга хезмәт күрсәтү 
	21
	29

	17.
	Законлылык һәм хокук тәртибен саклау
	411
	253

	18.
	Кораллы көчләрдә хезмәт итү 
	7
	12

	19.
	Дәүләт, җәмгыять, сәясәт 
	587
	356

	20.
	БДБ һәм Россия субъектлары мәсьәләләре
	9
	10

	21.
	Чит ил гражданнары мөрәҗәгатьләре
	12
	15

	22.
	Сәламләүләр, котлаулар, кайгы уртаклашулар
	37
	60

	23.
	Гражданнар мөрәҗәгатьләре белән эш 
	92
	145

	24.
	Башка мәсьәләләр
	40
	34

	Барысы:                                                              
	3105
	2713


	
	                    Документлар әйләнеше


   ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
"Административ хокук бозулар турында Татарстан Республикасы кодексының 8.1 статьясына үзгәрешләр кертү хакында" (ТР Министрлар Кабинеты тарафыннан 11 гыйнварда кертелде);
"Административ хокук бозулар турында Татарстан Республикасы кодексының 2.6 статьясына үзгәреш кертү хакында" (Азнакай муниципаль район Советы тарафыннан  16 гыйнварда кертелде);
"Татарстан Республикасы дәүләт мөлкәтен хосусыйлаштыру турында" Татарстан Республикасы Законының 13 статьясына үзгәреш кертү хакында" (Дәүләт Советының Икътисад, инвестицияләр һәм эшкуарлык комитеты тарафыннан 18 гыйнварда кертелде);
"Мәгариф турында" Татарстан Республикасы Законына һәм "Татарстан Республикасында халыкка адреслы социаль ярдәм турында" Татарстан Республикасы Законына үзгәрешләр кертү хакында" (Дәүләт Советының Мәдәният, фән, мәгариф һәм милли мәсьәләләр комитеты тарафыннан 27 гыйнварда кертелде);
"Татарстан Республикасының аерым закон актларына үзгәрешләр кертү һәм Татарстан Республикасы закон актлары аерым нигезләмәләренең үз көчләрен югалтуын тану турында" (Дәүләт Советы депутаты М.Ә.Гаделшин тарафыннан 30 гыйнварда кертелде);
"Татарстан Республикасы муниципаль берәмлекләренең контроль-хисап органнарын оештыруның һәм аларның эшчәнлегенең аерым мәсьәләләре турында" (Дәүләт Советы депутаты М.Ә.Гаделшин тарафыннан 30 гыйнварда кертелде);
"Татарстан Республикасы җәмәгать судьялары турында" Татарстан Республикасы Законына үзгәрешләр кертү хакында” (ТР Прокуроры К.Ф.Әмиров тарафыннан 31 гыйнварда кертелде);
"Татарстан Республикасында хезмәтне саклау турында" Татарстан Республикасы Законына үзгәрешләр кертү хакында" (Дәүләт Советының Социаль сәясәт комитеты тарафыннан 2 февральдә кертелде);
"Татарстан Республикасы Иҗтимагый палатасы турында" Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 7 февральдә кертелде);
"Татарстан Республикасы Җир кодексына үзгәрешләр кертү хакында" (Дәүләт Советы депутаты В.П. Васильев тарафыннан 7 февральдә кертелде); 
"Уен бизнесына салым ставкалары турында" (ТР Министрлар Кабинеты тарафыннан 14 февральдә кертелде);
"Татарстан Республикасында инновацион эшчәнлек турында" Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 14 февральдә кертелде);
"Татарстан Республикасында Муниципаль хезмәт вазыйфалары реестры турында" Татарстан Республикасы Законының 2 статьясына үзгәреш кертү хакында” (Дәүләт Советы депутаты В.Н. Липужина тарафыннан 21 февральдә кертелде);
“Тукай муниципаль районы” муниципаль берәмлеге һәм аның составындагы муниципаль берәмлекләр территорияләре чикләрен билгеләү һәм аларның статусы турында” Татарстан Республикасы Законына үзгәрешләр кертү хакында”  (ТР Министрлар Кабинеты тарафыннан 28 февральдә кертелде). 
  ҮЗ КӨЧЕНӘ КЕРДЕ:

Татарстан Республикасы Законнары
 "Административ хокук бозулар турында Татарстан Республикасы кодексына үзгәрешләр кертү хакында" (ТР Дәүләт Советы тарафыннан 22 декабрьдә кабул ителде, «Ватаным Татарстан» газетасында - 16.01.2012, «Республика Татарстан» газетасында 20.01.2012 басылып чыкты);
"Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында" Татарстан Республикасы Законына үзгәрешләр кертү турында" (ТР Дәүләт Советы тарафыннан 22 декабрьдә кабул ителде, «Ватаным Татарстан» газетасында - 16.01.2012, «Республика Татарстан» газетасында 20.01.2012 басылып чыкты);
"Татарстан Республикасы Экология кодексына үзгәрешләр кертү турында" (ТР Дәүләт Советы тарафыннан 22 декабрьдә кабул ителде, «Ватаным Татарстан» газетасында - 16.01.2012, «Республика Татарстан» газетасында 20.01.2012 басылып чыкты);
"Җир асты байлыклары турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 22 декабрьдә кабул ителде, «Ватаным Татарстан» газетасында - 16.01.2012, «Республика Татарстан» газетасында 20.01.2012 басылып чыкты);
"Татарстан Республикасы территориясендә автомобиль юллары һәм юл эшчәнлеге турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 22 декабрьдә кабул ителде, «Ватаным Татарстан» газетасында - 16.01.2012, «Республика Татарстан» газетасында 20.01.2012 басылып чыкты);
"Татарстан Республикасында инновация эшчәнлеге турында" Татарстан Республикасы Законының 2 һәм 18 статьяларына үзгәрешләр кертү хакында" (ТР Дәүләт Советы тарафыннан 22 декабрьдә кабул ителде, «Ватаным Татарстан» газетасында - 16.01.2012, «Республика Татарстан» газетасында 20.01.2012 басылып чыкты);
"Татарстан Республикасы территориясендә гомуми файдаланудагы автомобиль һәм шәһәр җир өсте электр транспортында пассажирлар йөртүне оештыру турында" Татарстан Республикасы Законының 11 статьясы 6 нчы өлешенең көчен югалтуын тану  һәм Административ хокук бозулар турында Татарстан Республикасы кодексының 5.6 статьясына үзгәрешләр кертү хакында" (ТР Дәүләт Советы тарафыннан 22 декабрьдә кабул ителде, «Ватаным Татарстан» газетасында - 16.01.2012, «Республика Татарстан» газетасында 20.01.2012 басылып чыкты);
"Муниципаль районнарның һәм "Чаллы шәһәре" шәһәр округының җирле үзидарә органнарына хайваннар авыруларын кисәтү һәм бетерү, аларны дәвалау, халыкны кеше һәм хайваннар өчен уртак булган авырулардан яклау чараларын уздыруны оештыру буенча Татарстан Республикасының аерым дәүләт вәкаләтләрен бирү турында" (ТР Дәүләт Советы тарафыннан 22 декабрьдә кабул ителде, «Ватаным Татарстан» газетасында - 16.01.2012, «Республика Татарстан» газетасында 20.01.2012 басылып чыкты);
"Татарстан Республикасында урманнардан файдалану турында" Татарстан Республикасы Законының 3 статьясына үзгәреш кертү хакында" (ТР Дәүләт Советы тарафыннан 29 декабрьдә кабул ителде, «Ватаным Татарстан» газетасында - 16.01.2012, «Республика Татарстан» газетасында 20.01.2012 басылып чыкты);
"Аерым муниципаль берәмлекләрнең территорияләре чикләрен үзгәртү һәм "Казан шәһәре муниципаль берәмлеге территориясе чикләре һәм аның статусы турында" һәм "Зеленодольск муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы законнарына үзгәрешләр кертү хакында" (ТР Дәүләт Советы тарафыннан 29 декабрьдә кабул ителде, «Ватаным Татарстан» газетасында - 16.01.2012, «Республика Татарстан» газетасында 20.01.2012 басылып чыкты);
"Уен бизнесына салым ставкалары турында" (ТР Дәүләт Советы тарафыннан 16 февральдә кабул ителде, «Ватаным Татарстан» газетасында - 29.02.2012, «Республика Татарстан» газетасында 01.03.2012 басылып чыкты);
"Оешмалар мөлкәтенә салым турында" Татарстан Республикасы Законының 3 һәм 5 статьяларына үзгәрешләр кертү хакында" (ТР Дәүләт Советы тарафыннан 16 февральдә кабул ителде, «Ватаным Татарстан» газетасында - 29.02.2012, «Республика Татарстан» газетасында 01.03.2012 басылып чыкты).

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Чулпан ӘХМӘТОВА, Руслан МӨХӘММӘТШИН, Җәүдәт ЮНЫСОВ. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

